
многу напишано 
во последните 
две децении 
на тема 
инфлацијата 
и нашето 

однесување кон неја, и 
воопшто кон економијата 
и сопствениот стандард 
на живеење на граѓаните, 
Капитал бизнис магазин во 
следни неколку продолженија 
во своето печатено издание, 
а повеќе и секојдневно на 
нашиот веб портал www.
kapital.mk ќе се обиде да да 
прикаже стручно, јасно и без 
политика во темава, каде 
грешиме во заклучоците и што 
практино ни се случува. Се 
разбира дека консултиравме 
и многу експерти за монетарни 
прашања, деловни луѓе, 
бизнисмени и инвеститори, 
како и упатени граѓани. 
Впрочем ова што во повеќе 

наредни денови ке го читате на 
медиумите на Капитал не ново. 
Ова е напишано на илјадници 
страници во минатите 26 
години постоење на овој 
магазин. Жално е само што 
нам темите ни се повторуваат 
додека економијата и 
државаат одат назад. Тоа 
е така во разни временски 
интервали наназад 30 години, 
и секогаш под влијание 
на актуелна владејачка 
струкрура, или во Народната 
банка на Македонија (НБМ).
Македонскиот проблем со 
инфлацијата и падот на 
животниот стандард не 
можете да го барате на 
полиците во супермакетите 
или на тезгите на пазарите 
...!? Тој проблем едноставно 
не е таму! Да го барате таму е 
манипулативен и примитивен 
пристап. И политички особено 
манипулативен ... Нашиот 
проблем не е во цените, туку 

во производството, интензитетот 
на работата, работното 
ангажирање, коруптивниот 
менталитет, мрзеливоста, 
немање знаење, што всушност 
на крај се сведува на мизерната 
продуктивност. 
Македонија се соочува со 
фактот дека драматичен 
дел од работоспособното 
население брутално се 
иселува од економски 
причини, нефункционирање 
на институциите, корупцијата, 
партизацијата, лошите услови 
на живеење и по градовите 
и по селата. Тоа значи дека 
се намалува работата, се 
намалува куповната моќ (освен 
кај јавната администрација!!??) 
следствено се намалуваат 
и пазарите. Нема кој да 
произведе. Нема кој да купува. 
Огромен дел од популацијата 
е распореден на страната на 
расходниот дел на Буџетот 
(вработените во јавната 
администрација, партиски 
распоред, следствено и таму 
продуктивноста е намалена 
затоа што тој ангажман не е 
основан и не базира на знаење, 
туку на партиска и етничка 
припадност).
Друг проблем е она што се 
дефинира како Структурната 
инфлација (најголемиот 
проблем), а за тоа никоја не 
сака да зборува, Дури ни 
професорите од еконмоските 
факултети. За оваа тема ќе се 
обидеме стручно да објасниме 
во детали во наредните 
продолженија во наредните 
денови. И конечно позицијата 
и ефектите од долгогодишниот 
фиксен девизен курс на денарот 
– за кој секоја Влада и Гувернер 
во последните 30 години како 
„јога мантра кај запален Индус„ 
ја повторува дефиницијата 
– „курсот на денарот е 
основно номинално сидро на 
стабилноста„ – што во суштина, 
во македонскиот случај значи 
„умирање на рати„! 
А сите ние сме како ноеви ги 
закопавме главите во песок и 
живееме ден за ден додека ни 
е добро. Потоа негодуваме, 
синдикати, работници, 
супермаркети, пазари ... 
Никогаш не ја допревме 
суштината на проблемот! А 
тоа е македонската структурна 
инфлација и фиксниот курс на 
денарот!?!

Ако изворот на 
инфлацијата е во 
храната... односно кога 
цените на преработената, 
и непреработената храна 
растат побрзо од просекот 
на овие други цени, кои 
се мерат со индексот 
на потрошувачки цени, 
односно официјалната 
инфлација, тогаш 
инфлацијата што 
ја чувствуваат 
потрошувачите ќе 
биде поголема за 
најсиромашните граѓани, 
кои го трошат најголемиот 
дел од својот приход на 
таа храна.

ЉУПЧО ЗИКОВ

Ако изворот на 
инфлацијата е во 
храната, односно 
кога цените на 
преработената и 
непреработената 

храна растат побрзо од просекот 
на овие други цени, кои се мерат 
со индексот на потрошувачки 
цени, односно официјалната 
инфлација, тогаш инфлацијата што 
ја чувствуваат потрошувачите ќе 
биде поголема за најсиромашните 
граѓани, кои го трошат најголемиот 
дел од својот приход на таа храна.“ 
Оваа е аксиом (а тоа не се докажува 
оти само по себе е доказ) која 
денес ја кажуваат големите светски 
економски умови.
Разбирање на инфлацијата: 
Инфлацијата е состојба на сеопшт 
пораст на цените (современиот 
Македонец денес е најмногу 
погоден од сеопштиот пораст на 
цените на храната што е прилично 
примитивен момент во 21 век. Во 
отсуство на нагон, па и можност, 
да се промени структурата на 
потрушувашката кај населението, 
и да се зголеми продуктивноста во 
делот на потребата да се зголеми 
производството на храна од 
земјоделски домакинства кои живеат 
во Македонија. Што директно влијае 
на намалувањето на куповната моќ 
на граѓаните. 
Станува збор за Индексот на 
потрошувачки цени кој се користи 
за мерење на инфлацијата. Токму 
тука сме сведоци дека побрзиот 
раст на цените на храната може 
непропорционално да влијае 
на најсиромашните сегменти од 
населението. И тоа е факт. Малата 
линија најбогати во земјата оваа 
тема не ги интересира воопшто што 
е дополнително фруструрачки.
Оттука, побрзиот раст на цените 
на храната во споредба со другите 
стоки, што се случува денес 
во супермакетите и пазарите 

укажува на проблеми со владините 
земјоделски политики (на сите влади 
досега од 1991 до денес). Затоа што 
е голема потребата од вистинска 
поддршка и заштита на домашните 
земјоделски производители, 
базирана на знаење, со што ќе се 
обезбеди прифатлива и квалитетна 
храна за потрошувачите. Многу 
е важно е што ќе се обезбеди 
и примарно произвдство по 
прифатливи цени за домашната 
преработувачка индустрија!?
Се ова погоре, на што не се води 
сметка, ги зголемува социјалните 
нееднаквости: Корупцијата создава 
значителни социјални нееднаквости, 
бидејќи им овозможува на некои 
поединци нелегално да акумулираат 
богатство без да плаќаат даноци. 
Оттука, големата дискусија 
што треба да се отвори во 
Македонија е длабоката тема за 
македонските структурни длабински 
економски предизвици кои како 
последица ја имаат инфлацијата, 
земјоделското производство, 
социјалните нееднаквости и со тоа 
позиционирањето Македонија во 
глобалниот економски контекст.

Мало враќање во 
пеколната историја
Значи главното прашање во овој 
текст е како лаиците (а такви се 
над 95% од македонските граѓани 
гледаат на инфлацијата и можат 
ли да извлечат малку подлабоки 
заклучоци за неја? Како да ја 
разбереме инфлацијата? Трајните 
зголемувања на цените? Што прави 
државата на таа тема? Инфлацијата 
и низ историјата на економијата 
во конкретни практични примери 
во повеќе држави е добро познат 
концепт. Широката македонска 
јавност многу пати се соочила со 
оваа тема особено во времето на 
стабилизационите програми на 
претседателите на многуте Извршни 
совети на СФРЈ, пред Анте Марковиќ. 
Значи генерациско паметење, за 

жал, бидејќи СФРЈугославија беше 
земја позната по висока инфлација, 
по смртта на Јосип Броз Тито. 
Дури на еден дел од поранешната 
држава инфлацијата беснееше 
и во текот на деведесеттите по 
нејзиниот распад. Некои експерти 
дури исфрлија теза (за неја ке 
пишуваме во следните неколку 
текста) дека токму структурната 
инфлација во осумдесеттите и 
неможноста тогашните влади и 
премиери да се справат со нека 
предизвикала длабоки политички 
проблеми поради економските 
нееднаквости. Тие политички 
проблеми предизвикани од немоќта 
за справување со длабоките 
економски дефекти беа всушност 

и еден од главните тригери за 
распадот на СФРЈ. Потоа, на пример, 
во деведесеттите години сведоци 
сме на фактот дека инфлацијата во 
Сојузна Република Југославија (читај 
Србија во војна на чело со Слободан 
Милошевиќ) беше меѓу највисоките 
досега регистрирани во светот!?

Значи уште еднаш -  
што е инфлацијата?
Инфлацијата во суштина е 
зголемување на цените. Таа во 
истиот момент е девалвација на 
куповната моќ на домашната валута 
што ја поседуваат граѓаните. А тие 
се и потрошувачи, и инвеститори, 
тие се професори, деловни луѓе, 
пензионери, домаќинки, и деца 
кои одат во градинка, училишта, 
факултети. Таа директно влијае 
на практично намалување на 
животниот стандард, односно 
на намалување на куповната 
моќ на граѓаните. Во услови кога 
инфлацијата е поголема, а приходите 
се стабилни и не мрдаат нагоре. 
Со други зборови станува збор 
за цените на оние производи што 
ние, како обични граѓани, најчесто 
би ги купиле во текот на месецот 
или во подолг временски период. 
Секако храната, но и сите други 
цени, вклучувајќи ги сметките за 

комунални услуги, плаќањето за 
електрична енергија и други извори 
на енергија, а потоа облеката, 
обувките... 
Во Македонија во последните години 
имаме ситуација во која цените на 
храната растат побрзо од вкупната 
инфлација што ја мериме според 
индексот на потрошувачки цени. 
Затоа, ова е вредно да се запамти, 
„за жал, оние жители кои трошат 
најголем процент од своите приходи 
на храна всушност ќе доживеат 
поголема девалвација на нивната 
куповна моќ. И тоа е факт„.
Кога изворот на инфлацијата е во 
храната, кога цените на храната 
(преработена и непреработена), 
растат побрзо од просекот на 
другите цени, кои се мерат со 
индексот на потрошувачки цени 
(официјална инфлација), тогаш 
инфлацијата што ја чувствуваат 
потрошувачите всушност ќе биде 
поголема за најсиромашните 
граѓани, кои го трошат поголемиот 
дел од своите приходи на таа храна. 
Но, не сите ќе ја почувствуваат 
инфлацијата подеднакво, бидејќи 
колку ќе се намали куповната 
моќ на секој од нас, најмногу 
зависи од структурата на личната 
потрошувачка на секој еден 
поединец (потрошувачка пер 

капита). 
И оваа инфлација често ја 
нарекуваат насловна медиумска 
инфлација. Онаа што постојано ќе се 
појавува во медиумите, за која ќе се 
зборува. 

Како гледаме на 
инфлацијата?
Клучно е да разбереме 
дека структурата на нашата 
потрошувачка директно влијае 
на тоа дали ќе ја почувствуваме 
инфлацијата повеќе или помалку. 
На пример, ако имаме намалување 
на уделот на трошоците за храната, 
да речеме луѓето одлучуваат 
едноставно да трошат помалку 
за храна, да живеат поздраво и 
така натаму ... можеби сами да 
одгледуваат и произведуваат 
нешто, и да имаат свое органско 
производство, со други зборови да 
бидат помалку изложени на цените 
на храната во супермаркетите. Тие 
ќе поминат полесно.
Ако се повеќе изложени на други 
цени, да речеме дека сакаат да 
патуваат, и на пример цените на 
автобуските или авионските билети 
не растат толку брзо како цените 
на храната во супермаркетите, 
ефектот од девалвацијата на нивните 
приходи всушност ќе биде помал 

за нив во споредба со оние кои, 
на пример, ја промениле својата 
структура на потрошувачка во 
насока на оние стоки и услуги чии 
цени растат побрзо. 
Оттука, важно е да се има 
предвид дека нашата структура 
на потрошувачка влијае на 
видот на инфлација што ќе ја 
почувствуваме. Најчесто храната 
расте и е генератор на всушност 
растечката инфлација. Во поново 
време и цената на енергијата 
влијае на инфлацијата (повисоки 
цени на енергија раст на сите 
цени во економијата), чии цени 
многу зависат од движењето на 
цените на акциите, првенствено 
нафтата, гасот, а можеби и јагленот 
и некои други, кои исто така во 
голема мера влијаат на животниот 
стандард, а потоа се прелеваат на 
други аспекти, односно на други 
цени во целокупното економско 
опкружување, бидејќи цената на 
секое добро и услуга сама по себе 
мора да ги вклучува транспортот 
и трошоците за производство. 
Па кога произведуваме нешто во 
фабриките, сето тоа има енергија 
како компонента. Кога енергијата 
станува поскапа, таа се прелева 
во други цени во друг бран. Тоа е 
темата за геополитичките политички 
и безбедносни предизвици кои 
влијаат на домашната економија и 
животниот стандард.

Како можеме да 
разбереме дека храната 
расте побрзо од 
другите цени, додека 
производството на храна 
е тесно поврзано со сите 
други цени? Нешто не е 
во ред со економските 
политики во Македонија! 
Анализите покажуваат дека ако има 
забрзано зголемување на цените 
на храната, како во Македонија, 
фактот дека овие цени растат 
побрзо од другите цени е еден доказ 
дека нешто не е во ред со нашите 
економски политики. 
Македонија традиционално била 
многу земјоделски способна земја, 
отсекогаш имала производство 
на храна кое било поголемо од 
потребата за храна (така било во 

СФРЈ). И низ историјата од време 
на Отоманската империја, преку 
периодот на Вардарска Бановина, 
па и во периодот на СФРЈ како 
самостојна федерална членка ние 
бевме опишани како земјоделска 
земја. Храна и билки. Темите беа 
колку грла добиток имате по глава 
на жител, колку производство имате 
во некои природни мерни единици. 
Македонија отсекогаш била 
повеќе од самодоволна во однос 
на земјоделското производство, 
извезувала, ова може да се 
види во извозната структура на 
Кнежевството и Кралството СХС и 
подоцна во СФРЈ кога се извезувало 
големи количини на пазарите на 
поранешните југословенски држави 
од овде па до Словенија. Работеше и 
месната индустрија. Производството 
на месо и други земјоделски 
прехранбени производи.
Оттука, ако денес Македонија 
има поголем пораст на цените на 
храната, тогаш може да се постават 
прашањата: Дали навистина добро 
управуваме со земјоделската 
политика и воопшто со економските 
политики? И што се случи што 
доведе до колапс на македонското 
змјоделско и индустриско 
производство?
Најнапред размислува ли некој 
овде дека нашиот земјоделец, 
селанец, земјоделец, како и да го 
наречеме, мора да може да живее 
добро за да остане на земјата. Да 
има квалитетен животен стандард, 
да може да заработува добро, да 
акумулира за инвестиции во иден 
период. Тие инвестиции бараат 
финансиски средства. Земјоделското 
производство е специфично затоа 
што циклусите траат долго време. 
Кога, на пример, произведувате 
индустриски производ, можете 
да кажете колку дена го правите 
производот. А кога зборуваме за 
земјоделски производ, потребни се 
месеци за нешто од семето да стигне 
до финалниот производ или за да 
порасне животно. 
Затоа ова долгорочно производство 
на земјоделски производи бара 
посебно внимание од државата. 
Многу земји кои се многу напредни 
и либерални, капиталистички 
и така натаму, го штитат своето 
земјоделско производство. Целата 

Европска Унија го штити своето 
земјоделско производство. Јапонија 
особено го штити и субвенционира 
своето земјоделско производство. 
Но, во овие мерки на заштита и 
стимулации, пред сè мора да бидеме 
интелигентни за наша сопствена 
корист. Што значи „интелегентно во 
наша корист„!?
Тоа значи следново: Ако од 
Буџетот се даваат субвенции за 
остварување на земјоделско 
производство, треба да знаеме 
каде ќе завршат овие средства. 
Нема логика ние да земаме пари 
од Буџетот и да му ги даваме на 
земјоделски производител, а тој 
утре да го извезува тој производ 
со таа субвенција на странски 
пазари. Со тоа крајно поволноста 
од субвенцијата го користи странец 
кој ќе купи наш поевтин земјоделски 
производ. Се прави огромна 
штета и кај трговците, увозниците и 
извозниците. Си пукаме во нога.
Кога се дава субвенции и 
стимулации, важно да бидат 
добро осмислени. Да се даваат 
на таков начин што директниот 
земјоделски производител, или ние 
како потрошувачи, ќе имаме корист 
од субвенциите. За да не бидеме 
изложени на инфлација во цената 
на храната во супермаркетите 
(често увезена храна значи 
увозна инфлација), или нашата 
преработувачка индустрија да 
биде поконкурентна затоа што, на 
пример, има поевтини суровини 
од земјоделството во другите 
земјоделски преработувачки 
индустрии. Значи кога се даваат 
субвенции, оние што сакаат да 
остварат дополнителен профит 
со својот извоз во услови на 
зголемување на светските цени (а 
добил субвенции дома од Буџетот), 
можат да го направат тоа, но да 
ги вратат тие субвенции назад 
во Буџетот. Значи да ја видиме 
реалната продуктивност. И така 
правиме здраво земјоделство, кое 
пред да извезе ке размисли дали 
можеби е поисплатливо да продава 
дома. Оти, ако светската цена е 
толку висока што тие сакаат да 
извезуваат, а тој извоз во исто време 
значи намалување на понудата 
на земјоделски производи дома 
на пазарите за нас домашните 

потрошувачи (и цените дома растат), 
тоа значи дека ќе мора да плаќаме 
повеќе во супермаркетите. 
Тоа исто таска значи дека нашата 
преработувачка прехранбена 
индустрија ќе плаќа за поскапи 
суровини од домашните ниви, тогаш 
прашањето е дали тој извоз за кој 
сите зборуваме навистина значи 
“поширока национална предност„!?! 
И мора да размислите за сето тоа. 
И за следното дојде време сериозно 
да размислиме ...., Мора да 
дебатираме - кои се примарните, 
кои се секундарните последици? 
Што прават стоковните резерви? 
Дали политиката на девизен курс 

всушност може да биде проблем, 
бидејќи имаме ситуација во која 
видовме дека нашите земјоделци 
произведуваат месо на таков начин 
што месото од Аргентина и Бразил 
е поевтино. Нешто не е во ред таму 
. Сите што произведуваат месо во 
Македонија, најголемиот дел од нив 
практично увезуваат месо. Смрзнато 
се разбира ... Па тука кој знае што 
јадеме ... По висока цена.

ПРОДОЛЖУВА ...
Во следните денови Капитал бизнис 
магазин темата за Инфлацијата ке 
ја продолжи со темата на фиксниот 
девизен курс на денарот. Потоа темите 
за порзаноста на македонската 

економија со економијата на 
Европската унија и инфлацијата таму 
која влијае овде-што треба да се 
прави? Која е директната политика 
економска што треба да се примени за 
здрав реален раст на македонската 
економија гледана преку растот на 
македонските компании ... Имаме ли 
игра?
И конечно Капитал магазин ке се 
осврне на феноментот на Структурна 
инфлација која низ годините 
наназд заедно со катастрофалната 
македонска приватизација и спората 
политички дозирана и диригирана 
транзиција уништи неповрато 
огромни стопански комплекси 
во земјата и предизвика големи 
политички проблеми... 

ЗА ЧИСТА ОПШТИНА

И ОКОЛИНА

office@greenmachines.com

www.greenmachines.com

МАКЕДОНСКИ

ПРОИЗВОД

ЕФИКАСНИ, ЕКОНОМИЧНИ И ЕКОЛОШКИ

ВОЗИЛА ЗА ГРАДСКА ХИГИЕНА

Високите цени на храната, 
и другите производи се 
доказ дека нешто не е во 
ред со нашите економски 
политики. Како ова да го 
разбереме? Тоа значи 
дека увозот на месо од 
Аргентина и Бразил 
треба да се замени 
со производство на 
македонско месо. Тешко а? 
Епа тешко но единствено 
исправно! Домашниот 
производител да има 
можност да произведува 
месо со заработка. Колку 
е тоа економски реално? 
Корупцијата создава 
огромни социјални разлики 
и е пречка за релниот 
бизнис! Како се делат 
субвенциите и што тука 
треба да се смени. Дали 
сето ова ни функционира? 

INTERVIEWINTERVIEW
ГОЦЕ ДИМОВСКИ
ДИРЕКТОР НА ДИРЕКЦИЈА ЗА ТИРЗ 
(Технолошко Индустриски Развојни Зони)

Согласно анализите 
кои ги правиме во 
Дирекцијата за ТИРЗ 
на месечно ниво, 
можам да кажам 
дека имаме пораст на 
извозот од ТИР зоните 
за 4% за период 
Јануари 2025 – Јуни 
2025 споредено со 
периодот Јануари 
2024 – Јуни 2024. 
Исто така имаме 
зголемување на 
бројот на вработени 
во месец Јуни 2025 
година споредено 
со месец Јуни 2024 
година односно 
заклучокот од 
анализите се дека 
сите компаниите во 
ТИР зоните имаат 
пораст споредено 
со истиот период од 
минатата година.
Имено, ние како 
влада будно ја 

следиме ситуацијата 
со автомобилската 
индустријата во 
Европа, со што 
сме во постојан 
контакт со сериозни 
мултинационални 
компании кои 
планираат да ги 
затворат своите 
капацитети во Европа 
и да инвестираат во 
нашиот регион, со што 
со некои сме во фаза 
на преговори додека 
пак некои од нив 
веќе имаат донесено 
интерни одлуки за 
инвестирање во 
Македонија, така 
да периодов што 
следи согласно 
резултатот од сите 
овие преговори, ќе 
се објавуваат сите 
нови потенцијални 
инвестиции во 
Македонија.



IN
T

E
R

V
IE

W

13

 БРОЈ 1187 I  18 ЈУЛИ  I  2025

НОВИОТ 
ПРИСТАП КОН 

ПРИВЛЕКУВАЊЕ 
СТРАНСКИ 

ИНВЕСТИЦИИ 
ЈА ПОЗИЦИОНИРА 

МАКЕДОНИЈА 
КАКО ЛИДЕР ВО 

РЕГИОНОТ!
Според најновата анализа на виенскиот 
институт за меѓународни економски студии, 
обемот на странски инвестиции во источна 
и југоисточна европа во 2024 година беше 
помал отколку во изминатите неколку години, 
освен во неколку земји од западен балкан кои 
регистрираа зголемување од 17,4%. 
Македонија е водечка и лидер во 
привлекувањето на странски инвестиции.
Најновата анализа на виенскиот институт за 
меѓународни економски студии претставува 
ноторен факт за успехот на структурните 
промени што ги направивме со новиот модел и 
пристап за привлекување странски инвестиции 
кои тргнуваат од голема транспарентност и 
редовна комуникација, вели гоце димовски, 
директор на дирекцијата за тирз, во интервју 
на овој број на бизнис магазинот Kапитал

Воедно целта ни 
е да направиме 
диверзификација на 
инвестициите заради фактот 
што 75% од постоечките 
компании во ТИР зоните 
се од автомобилската 
индустрија. Ние како 
влада сме насочени 
кон диверзификација 
на портфолиото на 
инвестициите. Кога велам 
диверзификација, тоа се 
однесува на производство 
наменето за воената 
индустрија, и други 
наменски производства. 
Првичните планови се 
одредени ТИР зони кои не 
се оперативни, а врз основа 
на интересот на новите 
потенцијални инвеститори, 
во рамките на позитивните 
законски прописи да 
бидат индустриски зони 
или паркови за посебно 
наменско производство.

портфолиото на инвестициите 
во Македонија. Заради фактот 
што 75% од постоечките 
компании во ТИР зоните се од 
автомобилската индустрија 
треба да има диверзификација 
и влез на инвестиции и од други 
сектори и дејности. „Кога велам 
диверзификација, тоа се однесува, 
а сериозно размислуваме, на 
развој на производството наменето 
за воената индустрија, и други 
наменски производства„, вели тој.
Дека ова нешто сериозно се 
планира, а и дека на Димовски му е 
отворен патот енергично да делува 
исполнувајки ја мисијата на ТИРЗ 
дури покажа и неодамна јавната 
благодорнаост кон директорот 
на ТИРЗ на отворена сцена од 
страна на македонскиот Премиер 
Христијан Мицковски кој изјави 
дека – „со енергијата на Гоце 
Димовски се отвораат нови можност 
за нови инвестиции, можности за 
нови разговори и преговори, и со 
тоа нови можности на странски и 
домашни инвестиции„! 
Гоце Димовски е доктор на науки. 
Докторирал на тема „Улогата на 
странските директни инвестиции 
на перформансите на малите и 
средни претпријатија во Република 
Македонија“, на ТЕМПУС 
докторската студиска програма 
DOCSMES реализирана заеднички 

од страна на повеќе универзитети 
како што се Алма Матер Студиорум 
– Универзитетот во Болоња, 
Италија, Автономен универзитет во 
Барселона, Шпанија, Универзитетот 
во Ница, Софија Антиполис, 
Франција, Универзитетот на 
Југоисточна Европа и Универзитетот 
Св. Климент Охридски од 
Македонија и други, на Економскиот 
факултет при УКЛО.
На Лондонската школа за бизнис и 
финансии во Лондон, Обединетото 
Кралство, Гоце Димовски успешно ја 
има завршено програмата Execu-
tive Education, додека на Европската 
сертификациона и квалификациона 
асоцијација во Виена, Република 
Австрија, ја има завршено 
програмата за проектен менаџмент, 
каде што се стекнува со звање – 
Сертифициран проект менаџер. 

Димовски поседува обуки и 
професионални надградби на 
различни образовни институции 
како што се Јапонската меѓународна 
агенција за соработка во Јапонија, 
Метрополитен школа за бизнис и 
менаџмент во Обединето Кралство 
и други.
Во текот на своето деловно искуство 
Гоце Димовски има управувано со 
различни оперативни, логистички, 
финансиски и организациски задачи. 
Поседува исклучителни познавања 

ИНТЕРВЈУ / КАПИТАЛ

Г оце Димовски е млад 
човек кој ефективно 
и ефикасно, но 
ненаметливо ја 
работи својата 
работа на позицијата 
Директор на 

Дирекција за ТИРЗ (технолошко 
Индустриски Развојни Зони). 
Делува од сенка, но реалните 
резултати во технолошките зони 
годинава покажуваат значително 
поместување напред на овој дел од 
македонската економија. 
Капитал бизнис магазин 
разговарајки со бројни странски 
и домашни инвеститори извлече 
заклучок дека во овој дел 
на економијата (странските 
инвестиции), не толку изложен на 
анализа на јавноста во последнава 
година се случуваат силни чекори – и 
како влез на странски инвестиции, 
но и како визија и стратегија како 
понатаму, особено во ова време на 
кризи и неизвесности. Особено ако 
се има во предвид бруталната криза 
што се развива во автомобилската 
индустрија во Европа особено 
Германија.
Димовски го привлекува вниманието 
на јавноста и со ставот дека е 
потребна диверзификација на 

од областа на инвестициите 
и менаџмент, вклучувајќи 
идентификација, анализа, 
проценка, подготовка, евалуација, 
елаборација, тендерирање, 
оперативно и финансиско следење 
и управување со инвестициски 
проекти.
Димовски исто така има искуство во 
имплементација на инвестициски 
проекти финансирани од различни 
меѓународни финансиски 
институции како што се Светска 
Банка, Европската инвестициона 
банка, Банката за развој при 
Советот на Европа, Европската 
банка за реконструкција и развој 
и Германската развојна банка 
КфВ. Воедно, бил ангажиран 
како консултант за изработка на 
физибилити студии и документи за 
проценка на инвестициски проекти 
кои биле финансирани од страна на 
домашни и меѓународни финансиски 
институции.
Ова беше сосема доволно за да 
го побараме за едно длабински 
дефинирано и компетентно интервју 
за бизнис магазинот Капитал ...

	XКапитал: Имаме Договор 
за стратешка соработка со 
кралството Велика Британија! 
Договорот несомнено, а и за 
очекување е, да има позитивно 
влијание во економијата на 
Македонија! Како овој Стратешки 

Договор би имал влијание врз 
зголемување на странските 
инвенстиции во индустриските 
технолошки развојни зони?

Димовски: Воспоставувањето на 
стратешко партнерство со земја 
како што е Велика Британија и те 
како ќе придонесе за развој на 
Македонија од повеќе аспекти. 
Влијанието на Договорот за 
стратешко партнерство според 
нашите очекувања би било повеќе 
кратно. 
Како прво, најголем дел од кредитот 
ќе се користат за капитални 
проекти во инфраструктурата. Сите 
знаеме колку е битна квалитетната 
инфраструктура за привлекување 
на нови инвестиции и развој на 
економијата. Воедно, фактот дека 
Македонија е стратешки партнер 
со Велика Британија дополнително 
само по себе влијае Македонија 
да биде уште поатрактивна 
дестинација за инвестирање од 
страна на мултинционалните 
компании.

	XКапитал: Што се инвестициските 
зони за посебни намени кои ги 
најавувате во неколку наврати? 
За коков тип на инвестиции и 
намени станува збор? Имате ли 
конкретни планови и локации 
каде ке се развиваат? За кои 
индустрии?

Димовски: Како Влада сме насочени 
кон привлекување на квалитетни 
странски директни инвестиции 
кои сами по себе би имале високо 
технолошко производство кое, пак, 
ќе креира високо платени работни 
места и дополнително ќе го зголеми 
извозот. 
Воедно целта ни е да направиме 
диверзификација на инвестициите 
заради фактот што 75% од 
постоечките компании во ТИР зоните 
се од автомобилската индустрија. 
Ние како влада сме насочени кон 
диверзификација на портфолиото 
на инвестициите. Кога велам 
диверзификација, тоа се однесува на 
производство наменето за воената 
индустрија, и други наменски 
производства. 
Првичните планови се одредени 
ТИР зони кои не се оперативни, а 
врз основа на интересот на новите 
потенцијални инвеститори, во 
рамките на позитивните законски 
прописи да бидат индустриски зони 
или паркови за посебно наменско 
производство.

	XКапитал: Времињата се менуваат. 
ВИ (Вештачката интелегенција) 
и дигитализацијата заземаат 
се поголем простор во она што 
значи продукција, поголема 
продуктивност и индустриски 
развој ... Колку, можеби, сега е 
потребна промена на пристапот 

и Стратегијата кон привлекување 
на ваков тип инвестиции?

Димовски: Една од првите работи 
што оваа влада се заложи во делот 
на привлекување на странски 
инвестициите е да се направи 
потребното усогласување со 
глобалните трендови кои се 
актуелни во делот на привлекување 
на странски инвестиции, се со 
една цел да се создаде една 
средина за инвестирање која ќе 
биде атрактивна, конкурента и 
оддржлива на долг рок. 
Имено, пример за сериозниот 
пристап на оваа влада во делот 
на привлекување на странските 
инвестиции е фактот што 
мултинационалната компанија ЛЕАР 
која веќе е присутна во ТИР зоните, 
во Февруари 2025 година, надвор 
од зоните, поточно во Скопје, отвори 
Центар за планирање на материјали 
и логистика, кој преставува центар 
за планирање на материјали и 
логистика за фабриките на ЛЕАР во 
Европа. Станува збор за инвестиција 
од областа на услужните дејности, 
која ќе вработува повеќе од 
200 високо образовани лица од 
Македонија, и која преставува прва 
ваква странска инвестиција од оваа 
област во историјата на независна 
Македонија.

	XКапитал: Има ли доволно 
работна сила за фабриките во 
ТИРЗ-овите? Кога прашуваме за 
работната сила тука се поставува 
и дилемата имаме ли доволно 
обучена и едуцирана работна 
сила? 

Димовски: Дефицитот на работна 
сила е нешто што преставува 
сериозен предизвик за сите земји во 
регионот. 
Согласно комуникација што ја 
имам редовно со компаниите во 
ТИР зоните, заклучокот е дека 
некои компании имаат потреба 
од висококвалификуван кадар, 
некои компании имаат потреба 
од нискоквалификуван кадар. Во 

контекст на работната сила, тука 
мора да го истакнам ефектот на 
дуалното образование кој помага во 
справување со овој предизвик, а тоа 
го потврдува и Стопанската комора 
на Македонија, со што оваа Влада 
планира со нов закон, дуалното 
образование да го официјализира во 
системот на средното образование 
во Македонија.

	XКапитал: Каква друга 
инфраструктура недостасува 
во зоните? Што треба друго 
да се направи за да зоните 
дадат максимум услуги на 
инвеститорите? Што треба да 
направи ТИРЗ, а што Владата 
(државата)? 

Димовски: Еден од главните 
предизвици со кои се соочив од 
првиот ден од кога сум назначен 
да раководам со Дирекција 
за ТИРЗ беше решавање на 
сите акумулирани проблеми 
во Дирекцијата, вклучително и 
инфраструктурните проблеми со кои 
се соочува инвеститорите. 
Врз основа на еден нов прогресивен 
и отворен пристап спрема сите 
корисници во ТИР зоните, чекор 
по чекор ги решаваме нивните 
проблеми согласно позитивните 
законски прописи во државата. 

***Доказ за успешноста за овој 
нов пристап е фактот што согласно 
направената анкета на сите 
корисници за задоволство од 
услугите на Дирекцијата за ТИРЗ 
за 2024 година, средната оценка 
изнесува 4.48 од максимум 5 што 
преставува највисока просечна 
оценка од сите корисници за 
задоволството од услугите на 
Дирекцијата за ТИРЗ во историјата 
на постоењето на Дирекцијата за 
ТИРЗ.	  

Воедно, согласно направената 
анализа за сите ТИР зони, во 
најголем дел секоја зона ја 
поседуваа потребната соодветна 
инфраструктура. Тука морам да 

го истакнам фактот дека наследив 
доста инфрастуктурни објекти 
во ТИР зоните кои се граделе 
во минатото, а сеуште се без 
одобрение за употреба, а пред 
се заради нерешените имотно-
правни односи односно заклучокот 
е дека проектниот менаџмент за 
реализација на овие капиталните 
инфраструктурни проекти не бил на 
соодветното ниво.

***Во однос на инвестициите 
во инфраструктурата можам 
да кажам дека за само една 
година како Дирекција за ТИРЗ 
успеавме да ги решиме сите оние 
акумулирани пропусти во минатото 
со што успеавме да завршиме со 
изградбата на Натпатникот кој ги 
поврзува ТИРЗ Скопје 1 и ТИРЗ 
Скопје 2. Завршивме со изградбата 
на Административните згради во 
ТИРЗ Прилеп, ТИРЗ Струга и ТИРЗ 
Кичево. За административните 
згради во ТИРЗ Прилеп и ТИРЗ 
Струга добиено е одобрение за 
употреба согласно позитивните 
законски прописи, додека за 
Натпатникот и Административната 
зграда во ТИРЗ Кичево сме во 
постапка за добивање на одобрение 
за употреба согласно позитивните 
законски прописи. Потоа очекуваме 
истите да ги пуштиме во употреба 
(за овие објекти имаме само 
интерен технички преглед од страна 
на надзорниот орган). Вкупната 
вредност на овие инвестици 
дотигнаа 8 милиони евра. 

Врз основа на активната и 
транспарента комуникација која 
ја имаме со компаните кои се во 
ТИР зони и согласно потребите, 
имаме план за реализација на нови 
инвестици во инфраструктура се со 
цел овозможување на квалитетни 
услови за сите постоечки и нови 
потенцијални инвеститори.

	XКапитал: Може ли Македонија да 
развие специфични зони за висока 
текнологија ИТ и инженерство, со 

КАПИТАЛНИ ИНВЕСТИЦИИ РЕАЛИЗИРАНИ ВО ПРВАТА ГОДИНА

НОВА АДМИНИСТРАТИВНА ЗГРАДА ВО ТИРЗ КИЧЕВО НОВА АДМИНИСТРАТИВНА ЗГРАДА ВО ТИРЗ ПРИЛЕП

истражувачки центри во кои зони 
би биле ангажирани инженери и 
високо профилни професионалци 
не само од Македонија туку и од 
регионот и светот? 

Димовски: Согласно последната 
одлука на Владата се донесе одлука 
за изградба на мултифункционален 
научно-технолошки парк на 
Универзитетот „Св. Кирил и Методиј“. 
Своевидната „Силиконска долина“ 
ќе претставува национален центар 
за иновации, знаење и нови 
технологии, кој ќе има за цел да 
привлече домашни и странски 
компании – инвеститори. Паркот 
ќе претставува катализатор за 
економски раст, соработки меѓу 
науката и бизнисот, и регионален 
развој. 
Планот е паркот да располага 
со современа електрична и 
телекомуникациска инфраструктура, 
како и со флексибилни и 
функционални работни простори, 
прилагодени на потребите на 
иноватори, истражувачи, студенти и 
претприемачи. 
Овој технолошки парк се очекува 
да стане центар за трансфер и 
комерцијализација на знаење од 
областа на високата технологија 
ИТ и инжинерството, како и 
клучна алатка за задржување 
млади таленти и поддршка на 
претприемничкиот дух во земјава.

	XКапитал: Автомобилската 
индустрија во Европа е во голема 
криза. Германската автомобилска 
индустрија бележи лоши денови!? 
Како ова ке се одрази врз 
инвестициите во Македонија на 
автомобилските компснии кои сега 
се овде? Која е Вашата анализа 
за кризата? Во кој правец ке се 
развива и каков ке биде епилогот? 
Како Македонија може да ја 
претвори оваа европска криза во 
своја корист? 

Димовски: Факт е дека автомобилска 
индустрија е изложена на големи 
притисоци и бројни предизвици. 

Согласно направената 
анализа за една година 
од мојот мандат можам да 
кажам дека за  периодот 
од јули 2024 до јуни 2025 
година во ТИР зоните 
реализиравме инвестиции 
во вредност повеќе од 
190 милиони евра кои 
ќе креираат 2000 нови 
работни места. 
Дополнително, договорени 
се четири нови инвестиции 
во ТИР зоните со вредност 
повеќе од 90 милиони 
евра, кои ќе креираат нови 
900 работни места и кои 
значително ќе го зголемат 
извозот од Македонија. 
Исто така четири 
мултинационални 
компании веќе имаат 
донесено интерна 
одлука за инвестирање 
во Македонија, поточно 
во ТИР зоните, со што 
вкупната вредност на овие 
инвестиции се очекува да 
биде над 150 милиони евра 
со нови 1300 вработувања. 

Сето ова говори за успехот 
кој го постигнавме за 
само една година мандат 
со новиот пристап за 
привлекување на странски 
инвестиции, земајќи го во 
предвид фактот во каква 
состојба ја наследивме 
државата и севкупната 
економија на почетокот од 
овој мандат.
Мојата цел во овој мандат 
е Дирекцијата за ТИРЗ 
да биде институција за 
пример, институција во 
која секој еден кој е дел 
од Дирекцијата за ТИРЗ 
ќе се гордее дека е дел од 
таква институција. Она 
што можам да го ветам е 
дека се додека бидам на 
чело на Дирекцијата за 
ТИРЗ ќе го дадам својот 
максимум, се со една 
цел, а тоа е да имаме 
што повеќе квалитетни 
странски инвестицииа кои 
ќе придонесат Македонија 
да биде една од земјите 
во Европа со најголем 
економски раст.

Насоката во која ќе се движат 
работите во автомобилската 
индустрија во Европа пред се ќе 
зависи од способноста и агилноста 
на големите производители на 
возила во прилагодувањето 
на промените што ги диктира 

индустријата, со што или ќе 
го забрзаат или ќе го забават 
опоравувањето односно ќе влијаат 
врз конкурентноста и иднината 
на автомобилската индустрија во 
Европа. Со тоа ќе се знае кој ќе 
биде обемот производство односно 

НОВА АДМИНИСТРАТИВНА ЗГРАДА ВО ТИРЗ СТРУГА НАТПАТНИК ВО ТИРЗ СКОПЈЕ

работа на компаниите во ТИР 
зоните.
Согласно анализите кои ги правиме 
во Дирекцијата за ТИРЗ на месечно 
ниво, можам да кажам дека имаме 
пораст на извозот од ТИР зоните за 
4% за период Јануари 2025 – Јуни 
2025 споредено со периодот Јануари 
2024 – Јуни 2024. Исто така имаме 
зголемување на бројот на вработени 
во месец Јуни 2025 година 
споредено со месец Јуни 2024 година 
односно заклучокот од анализите се 
дека сите компаниите во ТИР зоните 
имаат пораст споредено со истиот 
период од минатата година.
Имено, ние како влада будно 
ја следиме ситуацијата со 
автомобилската индустријата 
во Европа, со што сме во 
постојан контакт со сериозни 
мултинационални компании 
кои планираат да ги затворат 
своите капацитети во Европа и да 
инвестираат во нашиот регион, 
со што со некои сме во фаза на 
преговори додека пак некои од нив 
веќе имаат донесено интерни одлуки 
за инвестирање во Македониа, 
така да периодов што следи 
согласно резултатот од сите овие 
преговори, ќе се објавуваат сите 
нови потенцијални инвестиции во 
Македонија.

	XКапитал: Каков е моменталниот 
интерес за странско вложување 
во Македонија? И што треба да се 
менува за интересот да биде уште 
поголем ... евентуално во системот 
на државна помош? 

Димовски: Факт е дека 2024 
година ја завршивме со највисоко 
рекордно ниво на странски директни 
инвестиции во Македонија кое 
изнесуваше рекордни 1 255 милиони 
евра (1,25 милијарди евра), така да 
темпото и динамиката што е веќе 
воспоставено во пракса заклучно 
од јули 2024 година во делот на 
привлекување на инвестиции ќе 
продолжи со посилна динамика и во 
наредниот период.
Согласно досегашната комуникација 
со потенцијалните инвеститори, 
заклучокот е дека компаниите 
имаат доста сериозни планови за 
инвестирање, а доказ за тоа се сите 
оние реализирани и договорени 
инвестици во 2025 година.
Нашата посветеност и заложба е 
во наредниот период да успееме 
да привлечеме што повеќе нови 
квалитетни странски инвестиции 
кои ќе креираат поголема додадена 
вредност во македонската економија 
односно целта е да привлечеме 
квалитетни странски инвестиции 
кои ќе имаат високо технолошко 
производство, а кои ќе бидат 
извозно ориентирани.
Во однос на тоа што треба да 
се менува, како што напоменав 
претходно, оваа Влада е има за 
цел да направи усогласување со 
глобалните трендови кои се актуелни 
во делот на привлекување на 
странски инвестиции, се со една 

цел, а тоа е, да се создаде една 
средина за инвестирање која ќе 
биде атрактивна, конкурента и 
оддржлива на долг рок. Доказ 
за ова е новиот пристап кој го 
имаме кон секоја постоечка и нова 
потенцијална инвестиција. 
Во однос на државната помош, 
тука морам да укажам дека е 
сменет пристапот со што висината 
на државна помош пред се 
зависи од деловниот план на 
секоја инвестиција односно прво 
се анализира и утврдува ефектот 
што таа инвестиција ќе го има врз 
македонската економија па потоа 
се нуди пакет на државна помош 
согласно позитивните законски 
прописи.

	XКапитал: Во која состојба ја 
наследивте Дирекцијата за ТИРЗ 
и каде ја гледате Дирекцијата 
за ТИРЗ во текот и на крајот на 
Вашиот мандат како директор на 
оваа инститција?

Димовски: Искрен да бидам не 
очекував дека Дирекцијата за 
ТИРЗ ќе ја наследам во таква 
лоша состојба, состојба каде што 
наследив многу штетни договори со 
различни правни лица, наследив 
изградени инфраструктурни објекти 
за кои сеуште имаме нерешени 
имотно-правни односи, а истите 
се сеуште без одобрение за 
употреба. Наследив ТИР зона која 
немаше вода, а имаше компании 
кои оперативно работат во таа 
ТИР зона. Наследив еден куп на 
системски проблеми и процеси 
запоставени, со еден збор наследив 
институција која е потребно да се 
гради од темели.
Со оглед на фактот дека веќе 
една година заврши од моето 
назначување да раководам со 
Дирекцијата за ТИРЗ, можам 
да кажам дека голем дел од 
оние акумулирани и наследени 
проблеми, заедно со вработените 
во Дирекцијата за ТИРЗ успешно 
ги решаваме согласно позитивните 
законски прописи. Доказ за тоа 
е дека Дирекцијата за ТИРЗ е со 
силен скок на интегритетот, односно 
се најде на 15 место од вкупно 
50 институции и е препознаена 
меѓу најдобрите институции 
во борбата против корупција 
согласно извештајот на Државната 
комисија за спречување на 
корупцијата за Системот за 
интегритет кој преставува стратешки 
механизам за превенција од 
корупција и унапредување 
на транспарентноста. Имено, 
постигнатиот резултат за 2024 
година на Дирекцијара за ТИРЗ 
претставува значителен раст 
за ниво погоре, од „просечно“ 
ниво  на „добро“ ниво, во однос 
на 2023 година, кога процентот 
на исполнетост изнесуваше 39,2% 
додека за 2024 година изнесува 
61,1%.
Согласно направената анализа за 
една година од мојот мандат можам 

Согласно комуникација 
што ја имам редовно со 
компаниите во ТИР зоните, 
заклучокот е дека некои 
компании имаат потреба 
од висококвалификуван 
кадар, некои компании 
имаат потреба од 
нискоквалификуван 
кадар. Во контекст на 
работната сила, тука мора 
да го истакнам ефектот на 
дуалното образование кој 
помага во справување со 
овој предизвик, а тоа го 
потврдува и Стопанската 
комора на Македонија, со 
што оваа Влада планира 
со нов закон, дуалното 
образование да го 
официјализира во системот 
на средното образование 
во Македонија.

да кажам дека за  периодот од јули 
2024 до јуни 2025 година во ТИР 
зоните реализиравме инвестиции 
во вредност повеќе од 190 милиони 
евра кои ќе креираат 2000 нови 
работни места. 
Дополнително, договорени се четири 
нови инвестиции во ТИР зоните со 
вредност повеќе од 90 милиони 
евра, кои ќе креираат нови 900 
работни места и кои значително ќе го 
зголемат извозот од Македонија. 
Исто така четири мултинационални 
компании веќе имаат донесено 
интерна одлука за инвестирање 
во Македонија, поточно во ТИР 
зоните, со што вкупната вредност 
на овие инвестиции се очекува 
да биде над 150 милиони евра со 
нови 1300 вработувања. Сето ова 
говори за успехот кој го постигнавме 
за само една година мандат со 
новиот пристап за привлекување на 
странски инвестиции, земајќи го во 
предвид фактот во каква состојба ја 
наследивме државата и севкупната 
економија на почетокот од овој 
мандат.
Мојата цел во овој мандат е 
Дирекцијата за ТИРЗ да биде 
институција за пример, институција 
во која секој еден кој е дел од 
Дирекцијата за ТИРЗ ќе се гордее 
дека е дел од таква институција. 
Она што можам да го ветам е 
дека се додека бидам на чело на 
Дирекцијата за ТИРЗ ќе го дадам 
својот максимум, се со една цел, 
а тоа е да имаме што повеќе 
квалитетни странски инвестицииа 
кои ќе придонесат Македонија да 
биде една од земјите во Европа со 
најголем економски раст. nnn



   До 50.000 евра без хипотека со камата од 6,2%
   До 100.000 евра со хипотека со камата од 4,7%
   Без трошок за одобрување
   РИЗИКО ЖИВОТНО ОСИГУРУВАЊЕ за сопственикот
   Аплицирај онлајн на unibank.mk

Бизнис кредит 
со ризико 
животно 
осигурување

ПРЕДИЗВИЦИТЕ 
ЗА ОСНОВАЧИТЕ 
И НИВНИТЕ 
НАСЛЕДНИЦИ 
Најчести болки на семејните бизниси: Не се разликуваат поимите управување со 
сопственоста и оперативно раководење; наследниците не знаат што основачите 
очекуваат од нив, што треба да научат или направат за да ги пуштат (ако некогаш 
ги пуштат) да раководат со компаниите; основачите немаат јасна идеја што со себе 
кога ќе одат “во пензија“; компаниите во голема мера се водат како занаетчиски 
работилници иако бројат неколку десетици, стотици, па и илјади вработени... Секогаш 
краткорочните оперативни проблеми или предизвици се со повисок приоритет од 
долгорочните, а сето ова што го наведовме спаѓа во втората група. “Нема денес да 
пропаднеме ако не се организираме или не ги дефинираме семејните политики“ е 
изговорот, па така систематичната работа на овие подготовки се одложува. 

KNOW – HOW ЗА СЕМЕЈНИ БИЗНИСИ

Борис Вукиќ е тренер и 
консултант со повеќе од 
25 години искуство во 
организациски развој 
и трансформација на 
компании, особено 

во делот на семејните бизниси. 
Партнер е на Adizes South East 
Europe  и сертифициран сениор 
Adizes консултант кој што неколку 
пати има доаѓано  во Скопје, пред 
сè како говорник на конференциите  
за семејни бизниси во организација 
на Clear View BTC. Направивме 
едно сумирање на разговорот 
што го имавме со Вукиќ  на една 
од конференциите во земјава. Тој 
зборува  за следниве неколку клучни 
прашања за семејните компании: 
како вработените да ве прифатат 
како новиот лидер на компанијата; 
како да ја уверите претходната 
генерација дека вашиот лидерски 
стил кој е различен од нивниот ќе ја 
води компанијата во успешна насока; 
како да го добиете признанието од 
претходната генерација дека сте 
способни да го водите бизнисот...

Заедничките болки на семејните 
бизниси во сите држави кај што 
сум работел како консултант
Многу заеднички болки и проблеми 
има – не се разликуваат поимите 
управување со сопственоста 
и оперативно раководење; 
наследниците не знаат што 
основачите очекуваат од нив, што 
треба да научат или направат 
за да ги пуштат (ако некогаш ги 
пуштат) да раководат со компаниите; 
основачите немаат јасна идеја што 
со себе кога ќе одат “во пензија“; 
компаниите во голема мера се водат 
како занаетчиски работилници иако 
бројат неколку десетици, стотици, 
па и илјади вработени...И сите овие 
болки имаат една иста последица: 
во само неколку десетици компании 
од неколку десетици илјади на 
просторот што некогаш се викаше 
Југославија транзицијата од првата на 
втората генерација или подготовката 
за транзиција е завршена. Оваа 
подготовка е сериозна работа 
и подразбира подготовка и на 
компанијата и на основачите и 
наследниците и семејствата. Секогаш 

краткорочните оперативни проблеми 
или предизвици се со повисок 
приоритет од долгорочните, а сето ова 
што го зборуваме спаѓа во втората 
група. “Нема денес да пропаднеме 
ако не се организираме или не ги 
дефинираме семејните политики“ е 
изговорот, па така систематичната 
работа на овие подготовки се 
одложува. 

Накратко за  алатките за 
надминување на најчестите 
проблеми
Првиот и најтежок чекор е 
освестувањето на основачите, 
сопствениците, да се пристапи кон 
процесот на подготовка. Повеќето 
од нив не знаат што сè треба да 
се работи, а овој процес, иако 
долготраен, не е мистериозен и 
постојат многу јасни препораки и 
чекори. На конференциите што се 
бават со овие прашања ги праќаат 
наследниците, а потоа не ги ни 
прашуваат што слушнале таму. Не 
можам трезен да ги замислам како 
на Google сурфаат барајќи одговор 
на “како да ме наследи моето дете 

Во приватизираните акционерски друштва неретко поранешните директори, а потоа и 
директори и сопственици се однесуваа како апсолутистички владетели. 

 Диктаторски раководеа на сопствено задоволство, а иако “мазохистички“ ќе звучи,  
и на задоволство на своите соработници. И сега, ако се појави некој со поинаков, “помек“ 
стил, може да имаат проблеми. Не можете во 21 век долгорочно успешно на диктаторски 

начин да водите ниту држави, ниту компании. 

БОРИС ВУКИЌ
експерт за  
семејни бизниси: 
Во само неколку 
десетици компании 
од неколку десетици 
илјади на просторот 
што некогаш се 
викаше Југославија 
транзицијата од 
првата на втората 
генерација или 
подготовката 
за транзиција е 
завршена.

во семејната компанија“, а ниту пијан 
како куцкаат “како моето дете подобро 
да управува и раководи со фирмата 
што јас ја направив“. Не може втората 
генерација да го покренува процесот на 
подготовка, ниту да го прави. 
Големите создатели на компаниите и 
на децата се “причини за проблемот“ 
и кај нив се решенијата. Кога тие ќе 
одлучат сериозно да му пристапат на 
проблемот сè е полесно. Не реков дека 
е лесно, но праксата покажа дека кога 
ќе почне да се разговара, договара 
и запишува тоа што е договорено, 
тогаш и ќе се најде решение. Постои 
рецепт што е прилагоден и на нашево 
поднебје и на степенот на развој на 
семејните компании кај нас. По десет 
години искуство со ваков тип компании 
мислам дека треба да се оди во два 
правци: првиот е професионализација 
на компаниите и нивно преоѓање од 
претприемачки кон менаџерски начин 
на водење. 
Вториот правец го нарекувам “Еден 
лист хартија“. Тоа претставува 
ембрион на нешто што еден ден ќе 
се вика “Семејни политики“, а потоа 
и “Семеен устав“. “Еден лист хартија“ 
е првиот лист на патот кон следните 

Ако наследниците имаат други интереси мора да се раздвои сопственоста над компанијата 
и раководењето во истата. Ако не сака или не знае да работи во семејната компанија, тоа 
не значи дека не може да биде сопственик на истата. Некои луѓе имаат неколку куќи, но не 
можат во сите да живеат. Тие се сопственици, се грижат за тоа куќата да е убава, на цврсти 
темели, и да земаат рента од неа. Така е и со семејните компании и тука на значење добива 
нивната професионализација, односно подготовка на компанијата. Со такви фирми може да 

раководат професионални менаџери, а наследниците да бидат сопственици. 

во коишто ќе се наоѓаат деталниот 
план на наследување, вработување, 
наградување и директни наследници 
и нивни сопружници, распределба 
на дивиденда, продавање на удели... 
Сето ова е природен начин на 
настанување на овие документи и 
овие тела во земјите во коишто дури 
сега настануваа семејни компании. 

Уште некоја специфика  во 
земјите од регионов,  во коишто 
дури сега, настануваат семејни 
компании 
Оваа специфика е врзана  за оние 
што ги водат тие држави и живеат 
во нив, т.е. за владите, политичарите, 
јавното мислење...Тие не разбираат и 
не се свесни дека семејните компании 
колку што се поголеми толку помалку 
егзистенцијално им требаат на 
основачите и семејството, а сè повеќе 
на оние што во тие компании работат, 
како и на државата и општеството. 
Чија грижа е она  што се случуваше 
во хрватски Агрокор, на пример? На 
семејството Тодориќ најмалку, никој 
од нив не е ниту гладен, ниту бос до 
крајот на светот. Агрокор дури не 
е грижа ниту на една држава, туку 
три, четири... Во многу места од ова 

што го нарекуваме регион, постои 
некој мал Агрокор и некои помали 
Тодориќи. Своевремено  бев на една 
конференција на Малта на ниво на ЕУ, 
каде што се зборуваше за искуствата 
во областа на бизнис трансферите. 
Во оваа транзиција на управувањето 
многу здрави и успешни европски 
компании можат силно да ја 
разнишаат својата пазарна позиција  
и опстанок, а тоа значи губење на 
работни места. Свесен за сето ова, 
министерот за економија на Малта 
не само што го отвори собирот, туку и 
цело време учествуваше во работата 
за да ги слушне искуствата и види 
како државата може од правна, 
финансиска и даночна страна да го 
поддржи целиот процес. Кај нас ниту 
политичарите, ниту јавноста не ја 
разбираат важноста на оваа тема. 
За нив сите основачи се тајкуни, сите 
наследници се разгалени дечишта што 
јаде со златни лажици. 

Каде има поголеми  
шанси за успех? 
Акционерски друштва настанати 
во транзицијата со приватизација,  
прават смена на генерациите,  и кај 
добар дел од нив се забележува дека 

наследниците во менаџментот – многу 
често децата на старите директори/
сопственици  - не продолжуваат  
успешно по стапките на родителите.  
Каде има шанси за поголем успех: 
во овие компании или во семејните 
бизниси настанати на класичен 
претприемачки начин во почетокот 
на 90-те и развивани со поинаква 
корпоративна култура?  
Немаме сè уште доволно случаи 
на транзиција од првата на 
втора генерација ниту во таквите 
акционерски друштва, ниту пак во 
“природно“ настанатите семејни 
компании за да донесеме заклучок 
и правиме споредби. Сметам  дека 
и акционерските друштва што 
настанаа со приватизацијата денес се 
практично семејни компании. Нивните 
сопственици или ко - сопственици во 
голема мера се најчесто поранешни 
директори што имале инсајдерски 
информации, го познаваат пазарот и 
бизнисот и не мислат дека тука има 
нешто лошо што станале “газди“. 
Сметам дека предуслов за некого 
да нарекуваме основач не е дека 
вложил само пари, туку се вложил 
и себеси во таа компанија. И тие 

луѓе што со години се однесуваа 
кон компаниите како да се нивни, 
во најпозитивна смисла, со 
купувањето акции станаа нивни 
сопственици. Од една страна 
мислам дека поголема е шансата 
овие, акционерските, компании 
да го продолжат својот живот 
одошто другиве што настанале 
на класичен претприемачки 
начин. Ова очекување го базирам 
на претпоставката дека тие се 
наоѓаат на повисоко ниво на 
организираност, уреденост на 
системите, дека се менаџерски 
пописмени. 
А, подготвен, менаџерски 
едуциран “наследник“ би требало 
да има помалку проблеми во 
преземањето на лидерството во 
тие компании. Од друга страна, 
прашање е на корпоративната 
култура. Во приватизираните 
акционерски друштва неретко 
поранешните директори, а потоа 
и директори и сопственици се 
однесуваа како апсолутистички 
владетели. Диктаторски раководеа 
на сопствено задоволство, а 
иако “мазохистички“ ќе звучи, 
и на задоволство на своите 
соработници. И сега, ако се 
појави некој со поинаков, “помек“ 
стил, може да имаат проблеми. 
Не можете во 21 век долгорочно 
успешно на диктаторски начин да 
водите ниту држави, ниту компании. 
Овде  всушност зборувам за 
поинаков начин на водење на 
компаниите од страна на втората 
генерација. Го сфаќаат ли тоа 
наследниците? 
Некои да, а некои богами не. За 
некои млади луѓе, инаку многу 
отворени за учење, за совет, 
прилично се изненадив кога 
видов како се однесуваат кон 
соработниците. Малку имитирајќи 
ги своите родители, а малку и од 
страв случајно некој соработник 
да не види оти тие нешто не знаат, 
ја подигаат бариерата кон својот 
тим. Но добро, тоа е данок на 
неискуството и младоста, ќе научат. 

Кога е вистинското време 
основачот/менаџер на 
семејната компанија да 
ангажира професионални 
менаџери? 
На два проблеми околу 
професионалните менаџери 
обрнувам внимание. Првиот е 
врзан за тоа како основачите го 
замислуваат професионалниот 
менаџер. Обично основачите 
бараат такви што знаат сè што 
знае и основачот, а истовремено 
она што основачот не го знае. 
Таков не постои, или ако постои, 
има веќе своја фирма. Друг 
проблем со професионалниот 
менаџер е заблудата околу 
очекувањата од истиот. Заблуда 

НАЈБИТНИТЕ  РАБОТИ ПРИ ИЗБОРОТ  
НА ПРОФЕСИОНАЛЕН МЕНАЏЕР 
Три работи се клучни: неговите знаења и стил да се комплементарни 
со оние на основачот, т.е. да се надополнуваат. Потоа, да имаат ист 
систем на вредности, што би рекол еден мој пријател, ако е основачот 
“експлоататор“  таков треба да е и професионалниот менаџер, ако е 
пак “коректен работодавец“, мора и новиот близок соработник да биде 
таков. Трета битна работа е професионалниот менаџер да доаѓа од 
компанија што е на повисок степен на организациски развој одошто 
е семејната, но не на многу повисок, затоа што може да доживее 
културолошки шок и или да побегне самиот набрзо, или пак да му 
“помогнат“ да побегне. 

е дека тој може да го води процесот 
на професионализација на 
компанијата (тој процес некои го 
нарекуваат и корпоратизација). А, 
што за тоа време работи основачот? 
Па, како голем претприемач, 
а менаџерски неук,  го руши 
истиот тој процес. За време на 
професионализацијата потребно 
е менаџерско описменување и 
на компаниите и на менаџерите. 
Професионалните менаџери можат 
и треба да го поддржат процесот на 
професионализација, но не можат да 
го водат. 
Но, што ако наследниците 
во семејството имаат сосема 
поинакви афинитети во животот 
наместо бизнис. Што во тој случај 
е најдобро за основачот за да не 
згасне компанијата по неговото 
заминување?
Кога реков дека од основачите 
зависат сите четири подготовки (на 
компанијата, на наследниците, на 
самите основачи и на семејството) 
не појаснив до крај дека еден од 
овие процеси не зависи во целост од 
основачите, а тоа е подготовката на 
наследниците. Ова е многу важно. 

Тие млади луѓе имаат право на свој 
живот и избор што ќе прават во него. 
Без оглед што ова што го зборувам 
звучи многу логично, па така и  
изјавата  “Секако дека ги пуштив 
самите да изберат што ќе прават“ е 
општествено прифатлива, вистината 
во голем број случаи е поинаква. Ако 
наследниците имаат други интереси 
мора да се раздвои сопственоста 
над компанијата и раководењето во 
истата. 
Ако не сака или не знае да работи 
во семејната компанија, тоа не значи 
дека не може да биде сопственик на 
истата. Некои луѓе имаат неколку 
куќи, но не можат во сите да живеат. 
Тие се сопственици, се грижат за 
тоа куќата да е убава, на цврсти 
темели, и да земаат рента од неа. 
Така е и со семејните компании и 
тука на значење добива нивната 
професионализација што ја нареков 
подготовка на компанијата. Со 
такви фирми може да раководат 
професионални менаџери, а 
наследниците да бидат сопственици. 
nnn

Излези од мрежата.

Porsche Leasing пакет:
Рата од 554 €
5 % учество 
4,9 % камата
3 месеци грејс период

Porsche Leasing пакет:

НОВИОТ CUPRA 
TERRAMAR

ФУНДАМЕНТИТЕ 
НА РАСТОТ НА 
ДОЛГ РОК, И СЕ 

ОБЕДИНИМЕ ВО ТОЈ 
ПРОЦЕС СО ИМПУЛС, 

ЦЕЛ И НАСОКА!

МАРЈАН ПЕТРЕСКИ
универзитетски професор по економија

INTERVIEW

Мислам дека дојдовме до точка кога не ни недостасуваат толку 
финансиски ресурси, туку импулс, цел и насока. Економскиот раст 
е неопходен, но не и доволен затоа што ако растот не дојде со 
придвижување на човечкиот потенцијал, со градење доверба 
и нова смисла, тој ќе биде кревок, и нееднакво распределен. 
Моја визија е Македонија да стане економија на можности, 
не економија на инерција, и на чекање друг да ни ја заврши 
работата. Тоа значи: млад човек од Прилеп да има причина да 
остане не затоа што нема каде да оди, туку затоа што гледа 
перспектива дома. Тоа значи систем во кој образованието, 
трудот и знаењето се исплатуваат, а не партиската или 
фамилијарна врска. Тоа значи економија што не живее од 
донации и прераспределба, туку од создавање вредност, 
иновација и работа со интегритет. Мораме да инвестираме во 
луѓето, институциите и довербата. А за тоа да се случи, треба да 
излеземе од микро-темите и дневната политика. Нам ни треба 
јасна национална цел: да создадеме општество во кое вреди 
да останеш, вреди да вложиш, вреди да веруваш. Сè друго ќе 
произлезе оттаму. Одговорноста за создавање такво општество 
не е само на Владата, всушност многу повеќе на секој поединец.

Разговарал: 

ЉУПЧО ЗИКОВ

	XКапитал: Околу темите од 
монетарнаста сфера и политика… 
Инфлацијата забавува, но сепак 
останува висока! Кога ќе може 
да видиме нејзино позначајно 
смирување?

Петрески: Во една моја мала 
анализа од пред неколку месеци, 
објаснив дека тогашните притисоци 
врз цените, посебно во делот на 
храната, се водени од два извора: 
првиот извор на кој му дадов тежина 
од 2/3 беа одредени непазарни 
потези на клучни играчи, особено во 
трговијата на мало.
Потоа, навистина видовме 
дека и Комисијата за заштита 
на конкуренцијата спроведе 
акција во која документираше 
вакви таканаречени практики 
на картелско здружување, 
односно практики кои ја рушат 
конкуренцијата на пазарите.
Вториот извор со тежина од 1/3 беше 
високиот раст на доходот. Знам 
дека перцепцијата на граѓаните е 
поинаква, меѓутоа податоците го 
кажуваат тоа дека доходот растел 
повеќе од растот на цените во 
последните години. Реалната плата 
се намалуваше само во тек на 
неколку месеци од 2022, а во цел 
останат период, нејзиниот реален 
раст беше и се’ уште е значајно 
позитивен.
Растеа и други компоненти на 
доходот … да не ги спомнуваме тука 
за да не сме досадни – пензиите. Тие 
во рок од 6 месеца се зголемија од 
5.000 денари поединечно месечно, 
од кои околу 60% се над растот 
на цените, значи тоа е еден голем 
реален раст. Овој раст ја зајакна 
куповната моќ, па побарувачката 
не се намали, туку се зголеми или 
остана перзистентна, па следствено 
на тоа остана и притисокот кај 
цените.
Активноста на КЗК, напорите 
на владата особено во делот 
на намерата за зајакната 
транспарентност и споредливост на 
цените во малопродажбата, потоа 
овозможувањето административно 
олеснет пристап за нови играчи 
на пазарот, на среден рок 

треба да го зголеми притисокот 
на трговците за попрудентно и 
попазарно однесување во однос на 
поставување на цените.
За мерките за ограничување 
на цените и маржите, објавивме 
анализа во која покажавме 
позитивни ефекти, меѓутоа на 
исклучително краток рок, односно 
само во првиот месец од примената.
Оттука, користењето такви мерки 
мора да се напушти, бидејќи 
може неповолно да се одрази врз 
инфлациските очекувања! Ако не 
сакаме да гледаме ефект цените да 
се враќаат по старо откако мерката 
завршува. Значи, сега пондерот на 
побарувачката во објаснувањето на 
упорноста на инфлацијата, посебно 
во сегментите кои не се храна и 
енергија, е веројатно зголемен, и 
тоа објаснува зошто и централната 
банка забави во олабавувањето на 
монетарната политика.
Клучно е да ги спомнеме и 
геополитичките случувања, кои 
претставуваат ризик од повторен 
глобален притисок врз цените, 
веројатно на најкраток рок 
канализирани преку цената 
на нафтата. Меѓутоа доколку 
блискоисточниот конфликт се 
интензивира, тогаш ќе има притисок 
врз цените на поширока палета 
од енергетски и прехранбени 
производи.
Сега, веројатноста да посведочиме 
реприза на епизодата со глобалните 
цени од 2022 е зголемена, и 
покрај тоа што моментално на 
домашната сцена сме во процес на 
дезинфлација.

	XКапитал: Дали тоа значи дека 
монетарната политика нема да се 
олабавува во догледно време?

Петрески: Монетарната политика 
започна процес на нормализација, 
откако каматната стапка достигна 
своевиден максимум во последната 
деценија и повеќе, од 6,3%.
Дезинфлацијата, стабилниот девизен 
пазар и, генерално, закрепнувањето 
на економската активност, 
овозможија простор за намалување 
на основната каматна стапка. 
Меѓутоа, споредено со случувањата 
во еврозоната, инфлацијата 
дома останува упорна, како што 
објаснив и погоре. А и инфлациските 

очекувања не се доволно смирени 
… Ова налага и патеката на 
делување на домашната монетарна 
политика сега да се разликува од 
таа на ЕЦБ. Моето лично очекување 
е дека централната банка ќе остане 
на патеката на нормализација, 
меѓутоа темпото ќе биде во голема 
мера одредено од упорноста на 
инфлацијата во следните неколку 
месеци, како и варијацијата на 
глобалниот ризик до крајот на 
годината.

	XКапитал: Уште едно важно 
прашање пред да преминеме 
на фискалните теми, е реалниот 
девизен курс, за што неодамна и 
се отвори дебата.

Петрески: Ова е сензитивно 
прашање. Фиксниот курс на 
денарот е номинално сидро 
на оваа економија, котва на 
макроекономската стабилност. И 
тоа така и ќе остане. Во тој поглед 
граѓаните и компаниите треба да 
бидат спокојни.
Вашето прашање е повеќе во 
контекстот на реалниот ефективен 
девизен курс, односно вредноста 
на валутата кога ќе се земат 
предвид движењата на цените 
дома наспроти тие на трговските 
партнери. Не може да се утврди 
преценетост или потценетост на 
валутата само врз основа на 
повисока инфлација дома во однос 
на еврозоната, или да речеме тоа 
би било поедноставување на една 
многу посложена економска појава.
Реалниот ефективен курс зависи 
не само од ценовната динамика 
туку и од продуктивноста, 
структурната промена на трговските 
партнери, фактори како платниот 
биланс, приливите на девизи и 
конкурентноста на економијата. 
Инфлацијата е само еден дел од 
равенката — и тоа на краток рок.
Затоа, оваа теза бара поцврста 
и подлабока анализа, не 
само една споредба на два 
процента. Во академската и 
централнобанкарската практика, 
за да се заклучи дека курсот 
е преценет, покрај основната 
пресметка на реалниот 
ефективен курс, најчесто се 
користат посложени модели како 
фундаменталниот и бихевиоралниот 

Реалниот ефективен курс зависи не само од ценовната динамика туку и од 
продуктивноста, структурната промена на трговските партнери, фактори како 

платниот биланс, приливите на девизи и конкурентноста на економијата. Инфлацијата 
е само еден дел од равенката — и тоа на краток рок.

Затоа, оваа теза бара поцврста и подлабока анализа, не само една споредба на два 
процента. Во академската и централнобанкарската практика, за да се заклучи дека 

курсот е преценет, покрај основната пресметка на реалниот ефективен курс, најчесто 
се користат посложени модели како фундаменталниот и бихевиоралниот рамнотежен 

девизен курс, кои вклучуваат многу фундаментални променливи. Сè друго е само 
индикација, не и дефинитивен заклучок.

Моето очекување беше 
дека ќе настане посилна 
фискална консолидација, 
не на буџетскиот 
дефицит, туку во форма 
на рационализација на 
структурата на трошењата.
На пример, емпириски 
покажавме дека некои 
програми од Законот за 
финансиска поддршка на 
инвестициите (значи тоа е 
еден тип државна помош 
на фирми), не даваат 
резултати, и тоа бара 
одреден ремонт.
Слично е и кај други 
програми за државна 
помош, да не го спомнувам 
тука земјоделието кое има 
најголем удел во државната 
помош. Потоа, ако не се 
лажам, постоеше и изборно 
ветување дека значајно ќе 
се скрати ставката стоки и 
услуги! Велам, еве нека не 
се крати, но општеството 
заслужува подетално 
да се обелодени, и да се 
дискутира за таа ставка, 
која крие многу сиви зони, 
од типот на таканаречени 
вработувања во јавниот 
сектор на таканаречен 
договор на дело. Потоа, 
трет пример се капиталните 
инвестиции. Потегот на 
владата да се фокусира 
на инвестициите како 
мотор на растот е секако 
добредојден, и тоа е она 
што и треба на оваа 
економија. Меѓутоа, кај 
капиталните инвестиции 
повторно го имаме истиот 
проблем, односно се 
проектираат високо, а 
капацитетот за нивна 
изведба останува 
ограничен и завршуваме со 
значајна подреализација. 
Фокусот мора да го вртиме 
кон рационализација на 
расходната страна, и тука 
мислам дека Владата треба 
повеќе да се отвори и за 
различни мислења и за 
експертска помош.

рамнотежен девизен курс, кои 
вклучуваат многу фундаментални 
променливи. Сè друго е само 
индикација, не и дефинитивен 
заклучок.
Емпиријата генерирана со овие 
модели говори дека нашата 
економија нема значајна 
непорамнетост кај реалниот курс. 
Оттука, нема ни каква било основа 
за загриженост.
Дури и такво нешто да постои,  
одговорот треба да се бара во 
структурни реформи за зголемување 
на продуктивноста, поттикнување 
извоз и подобрување на деловното 
окружување.
Особено структурните реформи кои 
ќе ја поттурнат продуктивноста, и 
ќе го инхибираат маѓепсаниот круг 
на барања за повисоки плати без 
паралелно создавање поголема 
вредност во економијата треба да 
бидат наш фокус.
Всушност, на оваа точка треба да 
изградиме нов општествен договор – 
повисоки плати може да произлезат 
само со повеќе работа и создавање 
вредност, а политичките партии да 
играат улога на катализатор во тој 
процес на општествено договарање.

	XКапитал: Координирана ли е 
монетарната со фискалната 
политика?

Петрески: Фискалната 
консолидација на сила, како и 
онаа предвидена во Фискалната 
стратегија за среднорочен период 
е коректна, особено ако ја гледаме 
низ призма на буџетскиот дефицит. 
Попроблематична е структурата 

на трошењата и она што Владата 
го прави во делот на доходите, 
претпоставувате тука мислам на 
платите на јавната администрација, 
и на пензиите.
Јасно е дека секое зголемување 
на доходите кое не е доволно 
порамнето со тоа што економијата 
го испорачува како вредност не и 
помага на монетарната политика, 
а истовремено фрла во вода 
какви било напори за фискална 
консолидација кои вие ги правите на 
други точки во буџетот.

	XКапитал: Како гледате на Буџетот 
и фискалната политика, воопшто? 
Смени ли нешто сегашната влада 
во тој поглед?

Петрески: Моето очекување беше 
дека ќе настане посилна фискална 
консолидација, не на буџетскиот 
дефицит, туку во форма на 
рационализација на структурата на 
трошењата.
На пример, емпириски покажавме 
дека некои програми од Законот 
за финансиска поддршка на 
инвестициите (значи тоа е еден 
тип државна помош на фирми), 
не даваат резултати, и тоа бара 
одреден ремонт.
Слично е и кај други програми за 
државна помош, да не го спомнувам 
тука земјоделието кое има најголем 
удел во државната помош. Потоа, 
ако не се лажам, постоеше и 
изборно ветување дека значајно ќе 
се скрати ставката стоки и услуги! 
Велам, еве нека не се крати, но 
општеството заслужува подетално 
да се обелодени, и да се дискутира 

за таа ставка, која крие многу сиви 
зони, од типот на таканаречени 
вработувања во јавниот сектор на 
таканаречен договор на дело.
Потоа, трет пример се капиталните 
инвестиции. Потегот на владата 
да се фокусира на инвестициите 
како мотор на растот е секако 
добредојден, и тоа е она што и треба 
на оваа економија. Меѓутоа, кај 
капиталните инвестиции повторно го 
имаме истиот проблем, односно се 
проектираат високо, а капацитетот 
за нивна изведба останува 
ограничен и завршуваме со значајна 
подреализација. Фокусот мора да 
го вртиме кон рационализација на 
расходната страна, и тука мислам 
дека Владата треба повеќе да се 
отвори и за различни мислења и за 
експертска помош.
На приходната страна, пристапот 
да се задржи даночната политика 
во сегашната форма е прудентен, 
апропо фазата од развој на 
економијата, дистрибуцијата на 
доходот во економијата, кревкоста 
кај бизнис секторот во контекст на 
кризите ….
Меѓутоа, клучно е даночната база да 
се шири со формализација на сивата 
економија. Иако можеби на ова 
поле се прават некои чекори, како 
што е е-фактурата, очекував дека 
ќе се повлечат потези за поударна 
борба со сивата економија. Во таа 
смисла, буџетската структура и 
поставеност не претрпе значајни 
промени и затоа не очекувам дека 
на краток рок ќе испорача особено 
поинакви резултати во поглед на 
макроекономските променливи.

	XКапитал: Владата проектира 
раст на економијата за годинава 
од 3,7%, а Народната банка ја 
намали проекцијата на 3%. Кога 
да очекуваме раст поголем од 5%?

Петрески: Не на краток до среден 
рок! А што ќе оствариме на долг 
рок ќе зависи од видот, обемот 
и интензитетот на структурните 
реформи што ги спроведуваме сега. 
Потенцијалот на економијата е 
проценет на околу 4% и во догледно 
време остварените просечни стапки 
ќе се движат околу таа вредност, 
а со опстојувањето на глобалните 
неизвесности, би рекол и под неа.
Владината проекција од 3,7% за 2025 
изгледа оптимистична, веројатно 
заснована на очекувани инвестиции, 
и странските и домашните 
поттикнати од унгарскиот кредит, 
и на спроведување на државни 
капитални проекти.
Прогнозите на Народната банка се 
пореалистични, го земаат предвид 
капацитетот на економијата – значи 
тука мислам и на Владата, но и 
на приватниот сектор, а веројатно 
во одредена мера вградуваат и 
претпазливост поради глобалната 
неизвесност.
Долгорочна стапка од 5% е 
можна само ако ние работиме на 
подобрување на фундаментите на 
растот. Точно е дека во последниве 

две децении значајно се подобри 
капиталната база во економијата, се 
подобри инфраструктурата во секоја 
смисла на зборот, но земјава изгуби 
10%-15% од работната сила, главно 
преку емиграцијата. Ефектот од тоа 
е и засилен преку евентуалното 
губење подобро екипирана – со 
вештини – работна сила споредена 
со таа што остана во економијата. 
Затоа и капацитетот на економијата, 
во просек, не е значајно променет во 
последниве години.
На сето тоа да го додадеме и 
институционалниот поредок, кој 
треба да овозможи поддршка 
на начинот на кој факторите на 
производство се комбинираат за 
да создадат вредност. Во овој дел 
лежат повеќе кочници за растот, 
од кои најважната е слабоста на 
институциите, или да го кажеме 
слабост на владеење на правото, 
или неефикасност на јавната 
администрација, и можеме да 
смислиме уште неколку синоними 
или лица на таа кочница.
Замислете една банална работа, на 
пример вадење некаква релативно 
небитна дозвола – ние сè уште тоа не 
можеме да го добиеме по нормален 
пат, или чекаме многу време 
(што е рамно на неефикасност) 
или се соочуваме со одредени 
очекувања дека тоа ќе биде на 
еден, или друг начин наградено 
на компромитирачки начин. Кога 
тоа ќе го проектираме на ниво на 
целата економија, ете ви една голема 
кочница.
Институциите не функционираат, 
дел поради драматичната ерозија 
на човечкиот капитал во нив, дел 
поради партизацијата, дел поради 
вгнезденоста на едно очекување 
дека тие луѓе се таму за да кочат 
и одолговлекуваат во замена за 
некаква награда, а не за да го 
поттурнат растот и развојот.
Ова, според мене, е втората 
клучна точка за која ни треба 
нов општествен договор, за да ги 
помрднеме работите од мртва точка.

	XКапитал: Што со  
глобалните неизвесности?

Петрески: Глобалниот контекст 
сега влезе во нова, поопасна фаза 
на геополитичка нестабилност. По 
директниот воен судир меѓу Израел 
и Иран, во кој се инволвираа и 
САД, светската економија повторно 
се соочи со потенцијално силен 
енергетски шок и нарушување 
на глобалните пазари. Иако сега 
таму има примирје, мора да имаме 
предвид дека блискоисточниот 
конфликт не е само регионален и не 
е од вчера – неговите ефекти веќе 
се рефлектираат преку цените на 
нафтата, нарушените транспортни 
рути и растечките ризици на 
финансиските пазари.
Паралелно, неизвесноста околу 
Украина останува, а трговските 
тензии меѓу САД и Кина сврзани со 
новите технолошки ограничувања 
и рестрикции врз инвестициите не 

се значајно намалени. Во таков 
контекст, глобалните синџири 
на снабдување повторно се 
реструктуираат, но не по логика 
на ефикасност, туку по логика 
на геополитичка лојалност и 
безбедност. Ова значи зголемени 
трошоци, подолги испораки и 
послаба интеграција на глобалната 
економија.
Во однос на трговијата, царинските 
политики и натаму остануваат 
алатка за политички притисок, 
а не економска рационалност. 
Неизвесноста околу политиките 
на големите економии, само ја 
зголемува променливоста на 
глобалната сцена. Не треба да се 
залажуваме – глобализацијата 
во форма која ја познававме е во 
повлекување, а тоа значи и понизок 
потенцијален раст на светската 
економија во догледен период.
Токму затоа, клучот за справување 
не е во реактивност, туку во 
градење внатрешни капацитети – 
продуктивност, диверзификација 
на извозот, енергетска адаптација 
и институционална предвидливост. 
Не можеме да ја контролираме 
геополитиката, но можеме да 
градиме економија што подобро ја 
апсорбира нејзината нестабилност.

	XКапитал: Што би била таа 
поголема визија која може 
да ја извлече економијата и 
општеството од сегашната 
стагнација, безидејност и 
поделби?

Петрески: Внатрешно, мислам 
дека дојдовме до точка кога не ни 
недостасуваат толку финансиски 
ресурси, туку импулс, цел и насока.
Економскиот раст е неопходен, но не 
и доволен затоа што ако растот не 
дојде со придвижување на човечкиот 
потенцијал, со градење доверба и 
нова смисла, тој ќе биде кревок, и 
нееднакво распределен.
Моја визија е Македонија да 
стане економија на можности, не 
економија на инерција, и на чекање 
друг да ни ја заврши работата.
Тоа значи: млад човек од Прилеп да 
има причина да остане не затоа што 
нема каде да оди, туку затоа што 
гледа перспектива дома. Тоа значи 
систем во кој образованието, трудот 
и знаењето се исплатуваат, а не 
партиската или фамилијарна врска. 
Тоа значи економија што не живее 
од донации и прераспределба, туку 
од создавање вредност, иновација и 
работа со интегритет.
Мораме да инвестираме во луѓето, 
институциите и довербата. А за тоа 
да се случи, треба да излеземе од 
микро-темите и дневната политика. 
Нам ни треба јасна национална 
цел: да создадеме општество во 
кое вреди да останеш, вреди да 
вложиш, вреди да веруваш. Сè друго 
ќе произлезе оттаму. Одговорноста 
за создавање такво општество не 
е само на Владата, всушност многу 
повеќе на секој поединец. nnn

НЕ МОРА ДА СТЕ ПРВИ
МЕНАЏЕРСКИ ЗАБЛУДИ

Сè што е ново не е добро, кој рано рани не мора 
две среќи да граби и ако ја имитирата успешната 

конкуренција не мора да бидете успешни ка ко 
неа... Капитал во овој број ќе ви претстави неколку 
заблуди што често се јавуваат во менаџерството, за 

да не ве “заведат” и вас. 

n СÈ ШТО Е НОВО Е ДОБРО
Флуктуација на менаџерите од фирма 
во фирма е вообичаена појава. Исто 
така вообичаено е новите менаџери 
да носат со себе идеи и менаџерски 
алатки од своите претходни компании. 
Меѓутоа, многу често, алатките што 
функционирале успешно во една фирма, 
може да се покажат неуспешни на 
новото работно место. Особено тоа 
е случај кога менаџерот претходно 
работел во друга индустриска бранша, 
различна од новата според големината 
и карактеристиките на вработените и 
организациските процеси. Има еден 
пример на македонски маркетинг 
менаџер што бил многу успешен во 
својата бивша информатичка бранша, 
а потоа ја продолжил кариерата во 
прехранбената индустрија. 
Таму предложил примена на нов 
систем на наградување и известување 
во маркетингот, сличен на оној што 
извонредно фунционирал во старата 
компанија. Но, во новото окружување, 
системот се покажал неуспешен. Пред 
сè, се работело за поинакви производи, 

поинакви начини на маркетинг стратегија 
и дистрибуција и за поинаква култура на 
вработените што не го прифатиле новиот 
систем за наградување. 
Исто така, информацискиот систем не 
можел да ги поддржи новите маркетинг 
извештаи. Контраефектот само го 
потврдил мислењето на вработените  
дека секој нов менаџер носи со себе 
нови промени што ја нарушуваат 
конзистентноста на работењето и уште 
повеќе ги затвораат во однос на можните 
добредојдени новини. 

n АКО МЕНАЏЕРОТ СТАНЕ 
АКЦИОНЕР, ПОВЕЌЕ ЌЕ 
РАБОТИ ВО ИНТЕРЕС НА 
КОМПАНИЈАТА

Давање на акции на менаџерските 
структури во рамки на планот за 
наградување е вообичаена пракса во 
западните компании, а сè повеќе и кај 
нас. Се смета дека менаџерите ако станат 
и сопственици на дел од компанијата, ќе 
им биде во личен интерес таа да работи 

добро, па така тие ќе сторат сè што е 
потребно за да се зголеми ефикасноста 
и продуктивноста, па така и пазарната 
цена на нејзините акции. Меѓутоа, има 
многу малку докази дека т.н. ”stock op-
tions” план ја поттикнува ефективноста 
на компанијата. 
Ден Далтон од Универзитетот Индијана 
ги сублимирал резултатите од преку 200 
студии што се обиделе да одговорат 
на прашањето како давањето на 
менаџерите удел во фирмата влијае 
врз нејзиниот успех. Неговата анализа 
покажала дека оваа пракса давала 
повеќе резултати во помали фирми што 
се во почеток од своето работење со 
наглесена претприемничка активност, 
отколку во големи конгломерати. 
Иако нема цврсти докази, генерално се 
смета дека еланот при остварувањето 
на нов проект, но и неизвесноста за 
успехот на претприемничкиот потфат и 
личната исполнетотст на претприемачот 
се најбитни за остварување на добри 
резултати.

n КОЈ ПРВ, НЕМУ 
ДЕВОЈКАТА(ПАЗАРОТ)

Еден од митовите што стана составен 
дел од повеќето учебници за стратешки 
менаџмент се однесува на феноменот 
”first mover advantage” или на големата 

предност што ја има компанијата 
која прва се појавува на   пазарот 
со некој производ. Меѓутоа, не е до 
крај потврдено дали тоа навистина 
е предност и колку долго. Многу 
компании се соочиле со феноменот 
нивниот бестселер производ бргу да 
ја загуби својата пазарна надмоќ. На 
пример, Амазон не беше прва онлајн 
продавница за книги во светот, па 
знаеме што направи до сега и како 
завршија тие што беа први. Понекогаш 
и вториот, или пак третиот ја добива 
“девојката”, а и оној што не ранел 
рано, туку причекал да види како диши 
пазарот, па на крајот грабнал не само 
две среќи, туку и голем дел од пазарниот 
колач. 

n СПОРЕДИ СЕ И УГЛЕДАЈ 
СЕ НА УСПЕХОТ НА 
КОНКУРЕНЦИЈАТА 

Bencmarking е една од многу честите 
методи на споредба со кои што се 
користи мнозинството од компаниите. 
Да се споредите со конкуренцијата 
може да биде многу корисно, како и да 
примените некои од нејзините практики, 
што може да заштеди време и брзо 
да ја зголеми ефикасноста. Меѓутоа, 

опасноста при имитирањето е фирмата 
да стане само лоша копија на оној 
кого го имитира. Познат е примерот 
со повеќедецениската споредба 
помеѓу американските и јапонските 
автомобилски производители. 
Американската најчесто се споменува 
со Toyota, а многумина пробаа 
да го копираат нивниот систем на 
производство со ”just-in-” системот на 
управување со залихите, запирање 
на производството ако се увиди 
грешка, наградување на иновативните 
работници, иновативните  и блиски 
односи со добавувачите и сл. Иако 
некои, на прiмер General Motors, успеаја 
да ја подобрат својата продуктивност, 
сепак  и понатаму, заедно со остатокот 
на американската авто-индустрија 
заостануваат зад продуктивноста и 
ефикасноста на Тоyota. Причината 
е во тоа американските компании 
многу често го имитираат она што е 
највидливо, а што е најмалку важно. 
Тајната на успехот на Јапонците не 
е само во техничките достигнувања, 
туку и во целовкупната филозофија 
на менаџментот и  континуирано 
подобрување на ниво на целата 
компанија. nnn

Џеф Безос, основачот на amazon.com не 
беше првиот што почна со онлајн продажба 
на производи, па сепак подоцна го зема 
најголемиот дел од колачот во оваа индустрија

Самото копирање на 
производниот систем 
на конкуренцијата, 
не значи автоматски 
и успех. Примерот 
на американската 
автомобилска 
индустрија што се 
обидува да ја копира 
јапонската, е најдобар 
пример. 

Кратењето на трошоците треба да е постојан процес. Ниту аутсорсирањето, ниту 
работењето без залихи, ниту било кои мерки,  не треба да се резултат на работењето само во 
кризен период. Кризите само го забрзуваат процесот на донесување одлуки за непопуларни 
мерки за штедење. По брзите резови што помагаат да се преживее, треба да следат кратења 

на трошоци што носат зголемена ефикасност и конкурентност

Кратењето на трошоците 
треба да е постојан процес. 
Ниту аутсорсирањето, ниту 
работењето без залихи, 
ниту било кои мерки,  не 

треба да се резултат на работењето 
само во кризен период. Кризите 
само го забрзуваат процесот на 
донесување одлуки за непопуларни 
мерки за штедење. По брзите резови 
што помагаат да се преживее, треба 
да следат кратења на трошоци 
што носат зголемена ефикасност и 
конкурентност
Сопствениците и менаџментот  на 
бизнисите се најдоа во ситуација да се 
обидуваат да ги намалат трошоците 

и да го намалат ризикот со цел да ги 
зачуваат не само профитабилноста и 
производството, туку и да ги сочуваат 
самите компании. Во овие тешки  
времиња, им се исплати - буквално - и 
на сопствениците на мали бизниси и 
на поголемите корпорации да развијат 
и да спроведат  конкретен план за 
намалување на деловните трошоци 
и оптимизирање на ефикасноста со 
цел да се надминат предизвиците. 
Една од првите мерки по која што 
посегаат компаниите,  е отпуштањето 
вработени. Иако, консултантите 
велат дека со овој чекор треба да се 
внимава. 
“И да дојде до отпуштања, 

најнепопуларната мерка за 
штедење, тоа мора соодветно да се 
искомуницира во фирмата. Прво, не 
смеете да се ослободите така лесно 
од кадрите во кои што е вложено 
многу време и пари за да се обучат 
за задачите што ги извршуваат. 
Менаџерите/сопствениците треба да 
водат сметка дека отпуштањата не ги 
погодуваат само оние што заминуваат, 
туку и тие што остануваат во фирмата. 
Мора искрено да се соопшти дека тие 
мерки биле неизбежни за доброто на 
компанијата, за нејзиниот опстанок 
и иден развој.  Не смее да се создаде 
атмосфера дека бродот тоне, затоа 
што тогаш можат и сами да си заминат 

КАКО НАЈДОБРО 
ДА КРАТИТЕ 

ТРОШОЦИ

најквалитетните  кадри, од страв дека 
нема веќе иднина во таа фирма“, 
велат домашните консултанти што ги 
контактиравме. 

Менаџирање со фиксните 
трошоци и залихите 
најпроблематично
Како  најчести проблеми на 
домашните компании, од 
консултантската пракса,  се 
истакнуваат менаџирањето со 
фиксните трошоци и залихите. Во 
време на криза потребно е да се 
кратат првенствено оние трошоци 
кои имаат мало или никакво влијание 
врз квалитетот на производот или 
услугата. Најчесто на тапет се т.н. 
non core или несуштински сектори од 
компанијата.  
“Простор за понатамошно кратење 
на трошоците има секогаш, па 
доколку некоја компанија смета дека 
ги презела сите мерки, следен чекор 
може да биде спојување со компанија 
од истата или компатибилна дејност, 
при што извесно е да се очекува 
дополнително намалување на 
фиксните трошоци. Како додадена 
вредност за новата компанија би 
била зголемената конкурентска 
предност, можност за полесно 
пребродување на кризниот период, 
секако и подобар кредитен рејтинг“, 
сметаат консултантите.  
Ако на компаниите им падне 
продажбата за повеќе од 20%, мора 
да ги идентификуваат најголемите 
извори на неефикасноста во 
продажбата и маркетингот, па и 
да ги отпуштат продавачите со 
најслаби резултати, да ги стопираат 
промотивните активности што не 
се ориентирани на краткорочна 
продажба, но и под итно да почнат 
да преговараат за заштеда во 
договорите со маркетиншките 
агенции и агенциите за истражување 
на пазарот. 

Култура на штедење
Во секој случај, управувањето со 
трошоците, треба да почне од топ 
менаџментот, советуваат и светските 
консултантски куќи, како McKinsey.
Тие  мора да ја пренесуваат на 
вработените. 
“Психолошки гледано, поимот 
‘намалување на трошоци’, веројатно 
лошо ќе влијаена моралот на 
вработените, што на крајот на денот 
може и да не донесе позитивни 
ефекти. Затоа на компаниите им 
препорачуваме акциите поврзани 
со намалување на трошоците да ги 
преименуваат како “зголемување 
на продуктивноста. Продуктивноста 
може да се поттикне и со 
вреднувањето на работниците“, вели 
студијата на McKinsey. 
Продолжувањето со вложувањето во 
клучните луѓе и нивно задржување 
е суштинско кога ситуацијата ќе се 
подобри. Наместо да се фокусираат 
исклучиво на намалување на 
трошоците, компаниите мора да ги 

7 НОВИ НАЧИНИ ЗА ЗАШТЕДА
1

2

4

Анализирајте ги сите 
свои односи и договори
Најмногу внимание 

заслужуваат договорите 
со банките, адвокатите, 
консултантите или 
книговодствените бироа. 
Многумина менаџери пропуштаат 
да ги ревидираат долгорочните 
договори, а добриот деловен 
однос ги спречува да побараат 
поевтини решенија. Тоа што сте 
задоволни со нечија услуга не 
значи нужно дека нејзината цена 
е прилагодена на пазарната 
ситуација. 

Викнете преговарачи
Било да се работи 
за специјализирани 

консултанти или само за личност 
од другиот оддел која е навикната 
да преговара, веројатно во 
преговорите ќе постигне подобри 
услови од некого во одделот 
што инаку комуницира со 
снабдувачите. Секојдневната 
комуникација помеѓу луѓето од две 
компании што соработуваат така 
ќе остане негибната. Методот 
“добар полицаец, лош полицаец“ 
често се покажала добра во 
преговарањето. 

Почнете да користите 
современа технологија
Употребата на 

“компјутерски облаци“ за софтвер, 
серверски решенија или пак 
паметни технологии на печатење 
овозможуваат големи заштеди. 
Многу менаџери се свесни за тие 
можности, но се колебаат да ги 
воведат, заради што секој месец 
всушност губат пари. 

Почнете да  
штедите енергија
Гаснењето на светла, 

темелно планирање на 
производството, ограничување 
на потрошувачката на хартија, 
штедливи возила... Енергенсите 
се сè поскапи, а паметно 
трошење на оние што најмногу 
се искористуваат е добар, но 

често потценет извор на заштеди. 
Во канцелариите во кои што 
има изобилство на природна 
светлост често непотребно се 
расфрла електричната енергија; и 
користењето на печатачот е често 
непотребно, а за бензинот и да не 
зборуваме. 

Поттикнете ги 
вработените да ви 
заштедат пари

Вработените на пониските нивоа 
често имаат добри идеи за тоа 
како може да се заштеди, но не ги 
пренесуваат понатаму. Наградите 
(кои што не мора да бидат 
парични) може да се добар поттик 
тие идеи да дојдат до менаџментот 
кој што практично може да ги 
спроведе. 

“Објавете војна“  
на  службените 
автомобили и картички 

Егото на менаџерите често 
најмногу пати за повластици, како 
што се службени автомобили и 
кредитни картички, но непријатни 
времиња бараат и непријатни 
мерки. Со укинувањето на 2-3 
службени автомобили може многу 
да се заштеди во текот на една 
година. Поголемата контрола на 
трошоците за репрезентација 
нужна е за сите. Дојде време и 
директорите да покажат дека 
штедливоста се однесува на сите. 

Внимателно прегледајте 
ги трошоците за 
човечки ресурси

Многу компании го скратија 
бројот на вработени, замрзнаа 
нови вработувања и плати. 
Сепак, во некои случаи подобро 
е платата да ја поделите во 
фиксен  и варијабилен дел кои 
што ќе зависи од резултатите. 
Понекогаш повеќе се исплатува 
да вработите уште еден човек 
отколку да плаќате прекувремени 
часови, а некои задачи може да ги 
извршуваат невработени млади 
луѓе или студенти што се спремни 
да волонтираат. 

Колку може да се заштеди  
со следниве процеси

5-10%
реорганизација и поедноставување на процесите

10-20%
тактичко намалување на материјалните  

трошоци и стратегијата на набавки

15-25% 
оптимизирање на портфолиото на проекти и 

технолошката инфраструктура

30-40% 
стратешка промена на моделот на работење

Извор: McKinsey

БРЗИ РЕЗОВИ

КАКО ДА ГИ НАМАЛИТЕ 
ТРОШОЦИТЕ ВО 30 ЧЕКОРИ

Намалете ги платите, 
но задржете ги 

вработените на полно 
работно време

Скратете ја 
работната недела

Пратете ги 
вработените на 

“принуден“ годишен одмор

Пратете ги 
вработените на 

неплатено отсуство

Укинете ги бонусите 
за Нова година и 

регресите

Не продолжувајте 
ги договорите 

на вработените на 
определено време

Откажете ги 
договорите за работа 

на неопределено време

Преработете ги 
издатоците за 

маркетинг и продажба, 
на кои што обично 
отпаѓа 30% од вкупната 
продажба

Штедете на 
маркетинг, но 

подгответе храбри 
промотивни акции

Утврдете ги 
најголемите 

извори на неефикасност 
во продажбата и 
маркетингот

Продлабочете 
ги контактите 

со најголемите и 
најпрофитабилните 
купувачи

Намалете  
ги цените

Задржете ги 
потрошувачите 

со давање привремени 
попусти, а не со постојани 
намалувања

Aкцент во продажбата 
ставете на “ловците“ 

кои што носат нови зделки

Намалете го бројот на 
разни специјалисти, 

на пример, технички 
стручњаци за производ

Пренасочете ги 
специјалистите во 

продажба на купувачите 
со висок потенцијал

Настапувајте само на 
најважните саеми

Поедноставете го 
известувањето и 

администрацијата

Зголемете го 
варијабилниот 

дел од надоместокот за 
продажниот персонал на 
најдобрите продавачи

Продолжете со 
вложувања во 

системот за управување 
со купувачите

Насочете 2/3 од 
маркетиншкиот  

буџет на 30% најважни 
купувачи

Форсирајте ги 
примарните 

брендови, а стопирајте 
ги инвестициите 
во секундарните и 
терцијарните брендови

Променете го 
рекламниот микс во 

медиумите

Користете се со 
виралниот маркетинг 

и новите медиуми

Камалете ги 
трошоците за 

истражување на пазарот

Продолжете  
со праќање на обуки 

на топ -  менаџментот

Свртете се кон 
сопствените 

едукациски програми

Подучувајте ги  
топ – менаџерите за 

тоа како да ги подучуваат 
другите (‘train the trainers’)

Топ – менаџерите 
треба да го учат 

средниот менаџмент како 
да се носи со промените

Средниот менаџмент 
треба да ја преземе 

улогата на влевање 
доверба на останатите 
вработени

ангажираат сите свои потенцијали, особено креативните, 
во развој на бизнисот. Кризата е и прилика, тоа веќе сите 
би требало да го знаат, а фирмите што размислуваат 
долгорочно, таа прилика може да ја искористат за 
развој на нови производи, нови пазар, особено пак за 
развој на човечките потенцијали, на што во кризните 
времиња обично им се дава премало значење, велат 
консултантите.  nnn

НЕЕФЕКТИВНИ  
ПРИМЕРИ НА ШТЕДЕЊЕ

Примери на кратење трошоци што може да 
донесат повеќе штета отколку корист има 
многу. Хрватскиот неделник Лидерпрес 

наведува случај кога во една тамошна голема 
државна компанија полуофицијално се донела 
одлука за штедење на хигиенски средства 
(конкретно, се намалила количината на 
тоалетната хартија на секој кат). Уште една 
државна компанија “мудро“ ги преместила 
сите печатачи од канцелариите во ходниците, 
со цел да ја зголеми контролата врз трошоците 
за хартија и тонери. Падот на продуктивноста 
предизвикан од таа глупава одлука никој не го 
мерел. Во некои компании веќе подолго време се 
практикува вработените сами да собираат пари 
за резервоарите со вода што ја пијат на работа. 
За да се избегнат прилично смешни и неефективни 
мерки за штедење, треба да си поставите неколку 
прашања пред секоја одлука за намалување 
на трошоците: колку навистина се постигнува 
финансиски ефект, дали тоа ќе ги влоши условите 
за работа на вработените,  и не најмалку важно, 
колкав негативен имиџ се создава на компанијата 
со таквите мерки?

ИНВЕСТИЦИИТЕ ВО ЛУЃЕТО, КУЛТУРАТА 
И ЗАЕДНИЦАТА ЈА ОДРЕДУВААТ 

ВРЕДНОСТА НА ЕДЕН БРЕНД

„БОЖИНОВСКИ 
ЧАСОВНИЦИ И НАКИТ“ 

ОСТАВААТ ПЕЧАТ 
ВО МАКЕДОНСКОТО 

ОПШТЕСТВО!
Нашиот пат никогаш не бил диктиран исклучиво од 
финансиските резултати, туку од желбата да оставиме 
позитивен печат во општеството. И кога најмногу растевме, 
инвестиравме уште повеќе во другите: во уметноста, во младите, 
во културното наследство и во оние на кои помошта најмногу 
им значи. Затоа, секоја година, без разлика на бројките, 
ние продолжуваме да градиме бренд кој не блеска само во 
излозите, туку и во срцата на луѓето, велат од „Божиновски“.

КАПИТАЛ

Ова е едно мало, 
но суштинско 
парче за визијата 
во креирањето 
не вредности на 
македонската 

компанија и силно етаблиран бренд 
„Божиновски„. 

Иако навидум реторичко прашање 
- Дали бизнисот е само профит?, 
“Божиновски часовници и накит„ 
во своето секојдневно работење 
имплементираат практики со кои го 
надградуваат својот деловен модел 
со кој ја менуваат дефиницијата на 
корпоративниот успех. Тие оставаат 
печат, а печатот во општеството 
е поголемо достигнување од 
финансиските резултати.

Брендот е искуство, убаво 
чувство и доживување - 
Искуството на брендот 
„Божиновски“!
Во бизнисот најчесто се слават 
рекордните профити, високите 
приходи и финансиските 
достигнувања. Тоа се бројките за кои 
се зборува – репер за успешноста. 
Сепак, постојат компании 
ориентирани кон повисоки цели 

Да, финансиските 
резултати се важни. 
Но за нас, тие се само 
една димензија од 
поголемата слика. 
Најголемата добивка е 
довербата на клиентите, 
партнерите, вработените 
и пошироката заедница. 
Ние не градиме само 
бизнис – туку заедништво. 
И затоа знаеме дека 
секоја инвестиција што ја 
правиме во културата, во 
луѓето и во општеството е 
инвестиција што враќа – 
не веднаш, но засекогаш, 
укажуваат од Божиновски.

- да создаваат нешто позначајно 
што ќе се одрази како влијание врз 
вредносниот систем. Брендови што 
не го градат имиџот само со луксуз 
и прецизност, туку и со општествена 
визија и културна свест.
Има такви примери и во 
македонската економија, а меѓу 
нив е „Божиновски часовници и 
накит“ - компанија што веќе три 
децении не ги следи само трендовите 
на глобалниот луксуз, туку и ја 
предводи трансформацијата на 
корпоративната култура во земјата.
Во време кога секоја деловна вест 
се сведува на бројки, „Божиновски 
часовници и накит“ потсетува дека 
вистинскиот успех не се мери само 
со приходот и добивката, туку со 
трајната вредност што се создава за 
луѓето, културата и за иднината.
И покрај тоа што компанијата 
работи со скромен нето-профит 
во однос на големината на своето 
портфолио, нејзината бизнис 
стратегија одамна ги надминала 
границите на класичното трговско 
работење. Божиновски последниве 
две децении е активен партнер 
и поддржувач на најзначајните 
културни, уметнички и општествени 
проекти во земјава.
„Нашиот пат никогаш не бил 
диктиран исклучиво од финансиските 
резултати, туку од желбата да 
оставиме позитивен печат во 
општеството. И кога најмногу 
растевме, инвестиравме уште 

повеќе во другите: во уметноста, во 
младите, во културното наследство 
и во оние на кои помошта најмногу 
им значи. Затоа, секоја година, 
без разлика на бројките, ние 
продолжуваме да градиме бренд 
кој не блеска само во излозите, туку 
и во срцата на луѓето“, велат од 
„Божиновски“.
„Божиновски“ веќе 18 години 
се стратешки партнер на 
Меѓународниот фестивал на филмска 
камера „Браќа Манаки“ – не како 
спонзор, туку како сојузник на 
културата. Оваа поддршка е дел од 
нивната днк, исто како и ангажманот 
со најрепрезентативните културни 
настани: „Охридско лето“, „Мајски 
оперски вечери“, современи 
театарски претстави со силна 
општествена порака и урбани 
музички проекти како „Крај 
Вардарот сесии“.
Овие програми не се случајни. Тие 
се мостови меѓу локалната заедница 
и културната сцена. 
Особено се значајни долгогодишните 
соработки со најголемите 
македонски уметници – имиња кои 
ја носат Македонија на светската 
сцена. Влатко Стефановски, Симон 
Трпчески, Милчо Манчевски... Овие 
уметници не се само икони, туку 
гласот на културниот идентитет на 
оваа земја. „Божиновски“ стои зад 
нив како вистински сојузник, не само 
финансиски, туку и суштински: со 
поддршка што гради, охрабрува и 

инспирира.
Компанијата е основач и на 
Фондацијата Божиновски, преку 
која инвестираат стратешки во 
културни, спортски и технолошки 
иницијативи. Тоа не се еднократни 
донации, туку системски вложувања 
во општеството – во иднината на 
децата, уметноста, науката и сите 
оние тивки херои што го држат 
ткивото на оваа земја.
Не помалку важен е и човечкиот 
капитал. „Божиновски“ верува 
дека вистинскиот бренд почнува од 
вработените. Работната култура во 
Божиновски се темели на отворен 
дијалог, обратен менаџмент, простор 
за учење од грешки и систем што го 
гради лидерството од внатре. Тоа е 
модел што го задржува човечкиот 
капитал и креира бизнис-организам 
со висока отпорност и кредибилитет 
на долг рок.
„Да, финансиските резултати се 
важни. Но за нас, тие се само една 
димензија од поголемата слика. 
Најголемата добивка е довербата на 
клиентите, партнерите, вработените 
и пошироката заедница. Ние 
не градиме само бизнис – туку 
заедништво. И затоа знаеме 
дека секоја инвестиција што ја 
правиме во културата, во луѓето и 
во општеството е инвестиција што 
враќа – не веднаш, но засекогаш“, 
укажуваат од Божиновски. 

Особено се значајни долгогодишните 
соработки со најголемите македонски 
уметници – имиња кои ја носат 
Македонија на светската сцена. 
Влатко Стефановски, Симон Трпчески, 
Милчо Манчевски... Овие уметници 
не се само икони, туку гласот на 
културниот идентитет на оваа земја. 
„Божиновски“ стои зад нив како 
вистински сојузник, не само финансиски, 
туку и суштински: со поддршка што 
гради, охрабрува и инспирира.



Флексибилен Порше лизинг со каматна стапка од само 4,9%.
Сè по ваша мерка.

T-Cross 
веќе од 22.950 €

Taigo
веќе од 22.950 €

T-Roc 
веќе од 30.950 €

Volkswagen Taigo, T-Roc и T-Cross
Подготвени за нови авантури.

ДЕЛЕГИРАЊЕ 
КАКО ДА СЕ РЕШИТЕ  

ОД СТРАВОТ НА ГУБЕЊЕ МОЌ 
И КОНТРОЛА?

Ако работата ја носите дома, ако останувате во канцеларијата и по 
завршување на работното време, ако работите преку викенд со цел да го 
надополните пропуштеното, ако целите ги надминуваат индивидуалните 

способности и можности – тогаш време е да научите да делегирате. Еве некои 
клучни совети како добро и ефикасно да ги делегирате задачите

Ако работата ја носите 
дома, ако останувате 
во канцеларијата и 
по завршување на 
работното време, ако 
работите преку викенд со 

цел да го надополните пропуштеното, 
ако целите ги надминуваат 
индивидуалните способности и 
можности – тогаш време е да научите 
да делегирате. Поедноставно, тоа е 
пренесување на работата на другите 
со јасно дефинирани овластувања кои 
се потребни за работата да се заврши, 
односно одлука со која ќе одлучите кои 
задачи и на кој би му ги предале, а што 
ќе задржите за себе.
Но, делегирањето е повеќе од само 
префрлање на задачите – со тоа 
истовремено барате од членовите на 
тимот да  преземат извршување на 
задачите и овластување да ги работат 
работите во ваше име, но сепак вие 
сте одговорни. Парадоксот, меѓутоа е 
што сите се жалат на премногу работа, 
но без разлика грото менаџери мора 
да се одликуваат со вештини да можат 
делегираат оти сите работни процес се 
подобруваат и поедноставуваат ако 
задачите се квалитетно распоредени.
Истражувањата за работното време 
кај луѓето кои се на челните позиции 
покажуваат дека тие работат во 
просек 50 работни часа или повеќе 
во текот на една недела. Но оние што 
знаат да делегираат имаат задоволни 
соработници, клиенти и партнери и 
успешно ги исполнуваат своите цели.

Линија на помал отпор
Верувањето на поединците 
дека сè можат сами најдобро да 
направат, предизвикува се поголема 
неефикасност и незадоволство кај 
другите вработени. Таквиот начин 
на размислување почнува да биде 
пречка во остварување на зададените 
цели. Затоа делегирањето на задачите 
е одраз на заемна доверба меѓу 
менаџерите и вработените, но и добра 
проценка како најдобро може да 
се искористат квалитетно одредени 

ШТО ПРАВИ БАФЕТ?

Ворен Бафет, американски вложувач, бизнисмен и еден од најголемите 
светски филантропи, а според листата на магазинот Форбс и трет 
најбогат човек во светот, сигурно не е преоптоварен со недоволно 

време поради неделегирање на задачите на своите соработници.
Според неговата биографија, тој со задоволство делегира без разлика 
на ризиците од таквиот пристап. Бафет од својата мала канцеларија 
управува со војска од 257 илјади вработени со помош на само 21 
вработени во канцеларија. Неговиот бизнис партнер на овој начин го 
опиша неговиот работен ден: „Тој поминува половина од денот само 
седејќи и читајќи. А останатото време разговара телефонски или во живо 
со многу способни луѓе на кои многу им верува“.

членови во тимот.
Делегирањето е и област на личен и 
професионален развој. Проблемот 
доаѓа од нашето верување дека треба 
да се контролираат резултатите и цврсто 
вкоренетото мислење дека знаеме само 
ние како нешто може да направиме 
најдобро. Па затоа тешко ни е да ја 
препуштиме контролата на други.
Како менаџери се плашиме од 
последиците кога вработениот нема да 
ја заврши работата со посакуваниот 
резултат или во зададениот рок. 

Неуспехот може лошо да влијае 
на нас, па затоа често одиме по 
линија на помал отпор. Место да 
ги подобрите своите вештини за 
делегирање, понекогаш ни е полесно 
да ги завршиме работите и задачите 
сами оти преоптоварувањето ни се 
чини помалку ризично од тоа задачите 
да им ги поделиме на другите. Ни се 
јавуваат мисли како: „Што ако тие не го 
направат ова исправно и според моите 
стандарди? Што ако тоа го направат 
подобро од мене? Што ако станам 

помалку важен на работното место?“
Со оглед на тоа дека по природа 
сакаме да имаме контрола, губењето 
на истата го доживуваме како губење 
на авторитетот и моќта. Во основа кај 
многумина неделегирањето на задачите 
е всушност начин да ја задржат 
контролата.

Вештина на избор
При делегирањето е важно да се 
изберат вистинските луѓе за задачите 
што би им ги дале. При изборот на 
подредениот на кој ќе му делегирате 
задачи морате да имате сознание за 
неговите способности и склоности 
кон соработка, но и доверба во 
него, неговите лични квалитети и 
неговиот однос кон одговорностите. Со 
делотворно делегирање придонесувате 
кон остварување на целите на 
компанијата, но и ја развивате и градите 
личност која ви е подредена, а која 
преку извршување на доделените 
задачи успешно ќе ги усовршува 
своите вештини, а со тоа и вие ќе 
добиете повеќе време за управување и 
завршување на креативните работи.
Потребно е да се истакне дека не е 
доволно само да се познава природата 
на делегирањето. Потребно е да сакате 
и да знаете да делегирате. Умешното 
делегирање е збир на сакање, знаење 

и однесување. Делегирањето е едно 
од најбараните вештини и една од 
најпосакуваните карактеристики на 
современиот менаџер.
И покрај тоа, според некои 
истражувања (кои ги анализираат 
врските меѓу степенот на делегирани 
задачи и постигнатите резултати кај 
менаџерите), поголемите пропусти и 
неуспеси кај менаџерите доаѓаат токму 
од недоволното или неодговорното 
делегирање. Очигледно, не е во 
прашање непознавањето на 
улогата што може да ја направи 
делегирањето и нејзините предности, 
туку пред се односот на менаџерите кон 
делегирањето. Станува збор за лични 
уверувања кај менаџерите и нивниот 
личен однос кон делегирањето.
Втемелени се личните уверувања за 
делегирањето, кои најчесто пресудно 
влијаат и на успехот на делегирањето 
и на успешното управување во 
целина, подготвеност за прифаќање на 
туѓите идеи, доверување на задачите 
на другите, преземање на ризици и 
можни грешки како и подготвеност за 
создавање доверба кон подредените.

Последици од неделегирањето
Многу често, спротивно на наведените 
општоприфатени уверувања, 
менаџерите немаат доверба во своите 

подредени и мислат дека секоја работа 
можат да ја направат подобро од нив. 
А всушност сè може да се делегира – 
освен одговорноста. Клучниот збор за 
современото поимање на делегирањето 
е – доверба. Не секое делегирање 
е успешно, па затоа е важно да ги 
знаете и опасностите од неефикасното 
делегирање.
Една од најчестите опасности од 
неделегирањето е губење време на 
надгледување на другите: роковите не 
се почитуваат, некои вработени повеќе 
работат од други, што неизбежно 
предизвикува лоша атмосфера и 
незадоволство; компетентните се или 
фрустрирани или се досадуваат; тимот 
и поединците се демотивирани оти не 
ги добиваат саканите и прифатливите 
одговорности и на тој начин не 
развиваат нови вештини.
Менаџерот е премногу ангажиран и 
нема време да разговара со вработени. 
Вработените не се сигурни во своите 
надлежности и задолженија. Многу е 
лошо ако сугестиите на вработените 
се игнорираат и веднаш се отфрлаат, 
а уште полошо е ако информациите 
за промена во плановите и целите не 
доаѓаат до вработените. На тој начин 
компанијата забавува поради бавните 
одлучувања. 



ПОТРОШУВАЧКИ 
КРЕДИТ

Аплицирај ОНЛАЈН и заштеди ги 
трошоците при аплицирање

  Износ на кредит до 1.500.000 денари
  Рок на отплата до 95 месеци

  Без жирант
Репрезентативен примерок:  СВТ – 5,435% на годишно ниво
Месечна рата од 18.840 мкд за кредит од 1.500.000 мкд, со рок на отплата 95 месеци, за кредит со полиса за ризико осигурување на живот со годишна 
каматна стапка од 4,5% фиксна за целиот период на отплата. Административен трошок – 0 мкд, 0% надомест за одобрување, Ризико премија 44.856 мкд.

Да се дојде на менаџерска позиција или на ново работно место е 
возбудливо, но и застрашувачко искуство. Првите три месеци се клучни за 

успехот, а 46% од нововработените менаџери не траат повеќе од 18 месеци, 
покажало истражувањето на Leadership IQ, a пренесено од Guardian. 

СТАНАВТЕ МЕНАЏЕР? 
ЕВЕ СОВЕТИ КАКО ДА ЈА 

ПРЕЖИВЕЕТЕ НОВАТА ФУНКЦИЈА

Студијата нагласува дека 
техничките вештини не 
се главната причина за 
(не)успех, туку лошите 
комуникациски вештини. 

Ова се неколку совети што на новите 
вработени и менаџери може да 
им помогнат да ги пребродат тие 
критични 18 месеци. 
u	Да ги научите имињата на 

соработниците и што е тоа што ги 
мотивира е најдобар начин како 
да се создаде силен прв впечаток. 
Новиот менаџер мора да биде 
воочлив и да комуницира со сите. 

u	На состаноците, како и на 
работа,  како менаџер мора да 
дојдете пред останатите. Така ќе 
се покажете како посветена и 
амбициозна личност. 

u	Да го запознаете сопствениот 
тим е многу важно. Ручеци или 
кафиња се одличен начин да 
дознаете што се случува  во 
средината и може да одиграат 
клучна улога во развивањето 
доверба помеѓу шефот и 
вработените. 

u	Секоја канцеларија си има своја 
политика и култура, а важно е да 
се разберат правилата на игра 
што е можно побрзо. 

u	Прво слушајте и посматрајте, 
а потоа делувајте. Мислењето 
формирајте го дури откако сте 
имале време да ја проучите 
културата и политиката 
на фирмата. И начинот на 
облекување прилагодете го кон 
останатите во канцеларијата. 

u	Прашајте ги соработниците, 
претпоставените и деловните 
партнери како тие би сакале да 
комуницирате со нив – лично, 
телефонски, по мејл  - и колку често. 

u	Никој не сака изненадувања, а 
особено не оние што се над вас. 
Ако проектот не оди како што сте 
планирале и ветувале, од клучна 
важност е на претпоставените што 
порано да им го јавите тоа. Мора да 
сте спремни дека работите нема да 
одат како што сте замислувале, но 
она што мора да го имате, е план “Б“.

u	Луѓето можат да го загубат 
кредибилитетот многу брзо ако не 
ги исполнат очекувањата. Затоа 
бидете внимателни и кога ви се 
чини дека работите се одвиваат 
совршено. nnn








